
MKPỌLITE

IGB 241: Fọnọlọjị Igbo 1 bụ ihe ọmụmụ nke nwere yunit abụọ. E
wepụtaara ya maka ụmụ akwụkwọ ndị nọ n’agba agụmakwụkwọ afọ
nke abụọ ha n’agụmakwụkwọ maka nzere B.A. (Igbo). Ihe ọmụmụ a na-
akụzi akpọmakpọ na usoro mkpụrụ ụda. A haziri amụmamụ a na modul
anọ, ndị ga-enyere ụmụ akwụkwọ aka ịmụtaakpọmakpọ na nke ụda
asụsụ n’uju. Nke a pụtara na ha ga-eleba anya na nkọwami akpọmakpọ
na nke ụda asụsụ; nnyocha, ụdị na nnọna ebe mkpụrụ ụda asụsụ; usoro
usoro mkpụrụ ụda na ụda olu.

MBUNUCHE IZUGBE

Mbunucheihe ọmụmụ a bụịkụziakpọmakpọ na usoro mkpụrụ ụda. Ịga-
amụakpọmakpọna alaka ya dị iche iche. A ga-akụzikwa usoro mkpụrụ
ụda na mkpụrụ ụda asụsụ. Nke a ga-akọwa mkpụrụ edemede na mkpụrụ
ụda asụsụma tụlee myiri na ndịmiche ha. A ga-akụziụda-ume, ụdịdị na
ebe mkpọpụta ụdaume. N’otu aka ahụ, a ga-amụ gbasaramgbochiume,
kọwakwa ụdịdị na ebe mkpọpụta ha ma lebaa anya na nkeji okwu Igbo
na ihe ndị mejupụtara ya. Ihe ga-esote bụ usoro usoro mkpụrụ ụda ga,
ebe a ga-amụ maka olilo ụda-ume, ndapụmkpụrụ ụda asụsụ,
nsọkwụnye/mkpafa ụda na mkpọso. Ịga-amụkwa maka ụda olu. N’ime
nke a, ụmụ akwụkwọ ga-amụ nkọwa na ụdịdịụda olu, ọrụụda olu na-arụ
n’asụsụ Igbo, ihe ndị kwesiri ka a mata banyere ịkanye akara ụda olu na
mkpụrụokwu, tinyekwara usoro nkanye akara ụda olu.

MBUNUCHEKPỌM KWEM

Yunit iri na asatọ dị n’ihe ọmụmụ a. Yunit ọ bụla nwere mbunuche nke
ya. Ọ dị mkpa na ụmụ akwụkwọ gụrụmbunuche yunit ọ bụla;
mbunucheihe ọmụmụ a gụnyere:

a. ịma ihe na-emegasị mgbe a na-eme ekwumekwu
b. ịmụta ihe ndị na-apụta ihe na mkpọpụta mkpụrụ ụda asụsụ
ch. ịmata ndịmiche dị n’etiti ederede na akpọmụda
d. imenwata akwụkwọjiri ihe ọ mụtara n’ihe ọmụmụa kọwaa usoro
mkpụrụ ụda ndịọzọ

NGWA IHE ỌMỤMỤ

Ihe ndị mejupụtara ihe ọmụmụ a bụ:
a. Mkpọlite iheọmụmụ
b. Yunit Amụmamụ Ga
c h. Ngụmi
d. Ihe Omume Ga
e. Nhazi

YUNIT IHE ỌMỤMỤ

Modul 1 Nkọwami akpọmakpọ na ụda asụsụ

Yunit 1 Ajụjụ sayensị na-ajụ banyere mkpụrụ ụda
Yunit 2 Nkọwa akpọmakpọ
Yunit 3 Alaka akpọmakpọ
Yunit 4 Nkọwa usoro mkpụrụ ụda na mkpụrụ ụda asụsụ
Yunit 5 Myiri na ndịmiche dị namkpụrụ edemede na mkpụrụ ụda

asụsụ

Modul 2 Nkọcha, ụdịdị na nnọna ebe mkpụrụ ụda asụsụ

Yunit 1 Nkọwaụdaume
Yunit 2 Ụdịdị na ebe mkpọpụtaụdaume
Yunit 3 Nkọcha mgbochiume
Yunit 4 Ụdịdị na ebe mkpọpụtamgbochiume
Yunit 5 Nkeji okwu

Modul 3 Usoro usoro mkpụrụ ụda ga

Yunit 1 Olilo ụdaume
Yunit 2 Ndapụmkpụrụ ụda asụsụ
Yunit 3 Mkpafanyeụda
Yunit 4 Mkpọso

Modul 4 Ụdaolu

Yunit 1 Nkọwa na ụdịdịụda olu
Yunit 2 Ọrụụdaolu na-arụ n’asụsụ Igbo
Yunit 3 Ịkanye akara ụda olu na mkpụrụokwu: Ihe ndị kwesiri ka a

mata
Yunit 4 Usoro nkanye akara ụda olu

AKWỤKWỌ ỌGỤGỤ NA NRỤTỤAKA

Yunit ọ bụla nwere nrụtụakana ngụmi ga na njedebe ya. Ngụmi ndị ahụ
ga-enyere gị aka ịgụmi isiokwu ọ bụla agụmi.

NNWALE
A ga-esi na nnwale, ihe omume na ule kpọm kwẹm tụlee mmetadebe gị.

IHE OMUME

Yunit ọ bụla nwere ihe omume. Ọ dị nnukwu mkpa na ị dere ha niile ma
nyefee ha maka ntụle. Onye nkụzi gị ga-atụle ihe omume n’ajụjụ nnwale
niile ma họrọ ndị kachasị mma a ga-agbakwụnyere ule.

ULE NA ENYEMMAAKỊ

Na ngwụcha ihe ọmụmụ a, ị ga-ele ule nke ga-ebu pasent iri asaa (70%).
Ule ahụ ga-ewe awa abụọ; a ga-enye gị ajụjụ ise nke a tụrụ anya na ha
ga-aza atọ n’ime ha.

USORO ENYEMMAAKỊ

Tebul a dị n’okpuru na-egosi etu e siri kerie maakịihe ọmụmụ a.

Ntụle Maakị
Ihe omume A ga-ahọrọ ihe omume ndị kacha

mma. Ha ga-agbakọta pasent iri
atọ (30%).

Ule kpọm kwẹm Maakị ya ga-abụ pasent iri asaa
(70%).

Mgbakọta 100%

KA ị GA-ESIRITEKARICHA URU IHE ỌMụMụ A

N’amụmamụ dị anya (nke e nwere ike ịkpọ arụagụ), yunit amụmamụ
na-anọchi anya nkụzi mahadum. Otu n’ime uru amụmamụ dị anya bara
bụna ị ga na-arụọrụ ma na-agụkwa akwụkwọ n’otu aka ahụ na mgbe dị
gị mma. Ọ bụzịghịịnọdụ ala na klasị na-ege onye nkụzi ntị.Yunit
amụmamụ dị iche iche nọchiri anya ihe onye nkụzi ga-akụzi. E
nwekwara ihe omume dị iche iche na ngwụsị nkega ọ bụla ndị ga-enyere
gị aka ịmụgharị ihe ị gụrụla.

Yunit niile gbasoro otu usoro. Ihe mbụ bụ ndubanye ebe a kọwara ihe
yunit ọ bụla ga-akụzi. Nke na-esote ya bụmbunuchenke ga-eme ka ị
mata ihe a tụrụ anya n’aka gị na ngwụsị yunit ahụ. Ọ bụ ihe dị ezigbo
mkpa na ị ga-alọghachi azụ tụlee ma i mezuru mbunuche ndị ahụ tupu ị
gawa na yunit ọzọ. Ihe na-esote bụ ndịna kpọm kwẹm ebe a kụziri ihe
n’uju. I lee anya ị ga-ahụ ihe omume na-esote tinyekwara ajụjụ nnwale.
Ọ bụ iwu na ị ga-eme ihe omume ma zaa ajụjụ niile n’ihi na ha nwere
maakị nke a ga-agbakọnyere maakị ule. Yunit ọ bụla nwere mmechi na
nchịkọta ebe a chịkọtara ihe a kụzirila.

Ọ bụrụ na o nwere ihe mgbagwoju anya i nwere ka ị na-agụ ederede a,
kpọtụrụ onye nduzi gị maka enyemaka. Gbaa mbọ hụ na ị na-agaru

n’ebe ọmụmụ kwa mgbe kwa mgbe i ji mata mgbe ị ga-ele ule na ozi
ndịọzọ dị mkpa.

NDị NDUZI NA NKUZI

A ga-eme ka ịmata ụbọchị, oge na ebe a ga-enwe ọmụmụ akwụkwọ
tinyekwara aha onye nduzi gị, akara ekwentị ya na ebe ị ga-ahụ ya. Gbaa
mbọ hụ na ị deziri ndehie onye nduzi gị ga-egosi gị. Nke a ga-enyere gị
aka ime nke ọma na ihe ọmụmụ a. N’otu aka ahụ, gbaa mbọ hụ na i
nyefere ihe omume gị oge na mgbe o kwesịrị ka ị ghara iti
ngaraamara.Ọ dị oke mkpa na ị ghaghịọmụmụ akwụkwọ maka na ọ bụ
ya ga-enye gị ohere ihu onye nduzi gị ihu na ihu ma nwetekwa
enyemaka na nkega ndị na-ahịa gị ahụ.

NCHịKỌTA

Ọ bụrụ na ị na-agụ ederede a,ọ dị otu ihe maọ bụ abụọ chere ya n’ihu. Ọ
bụ mmadụ nwee asụsụ. N’agbanyeghi etu ụmụ anụmanụ si akparịta
n’etiti ha, ha agaghị eji asụsụ na-eme ya. Ọ bụ naanị mmadụnwere
asụsụ. Iheọzọ dịmkpa bụ na ọgụụ nwere ike ịbụ onye Igbo, nke pụtara
na Igbo bụ asụsụ epum ya; onwere ike ọgụụ abụghị onye Igbo kama na
ọ na-amụ Igbo; nke a pụtara na Igbo bụ asụsụ nke abụọ (A2) ya. Ihe
ọzọkwa bụ na ọ bụrụ naọgụụ na-agụederede a, a mara na ọ ma etu esi
agụ na etu esi ede Igbo. Nke a pụtara na ọ ma iwu nsụpe na mkpọpụta
Igbo.

Kedu ihe nkụzi a ga-abara nwata akwụkwọ? Amụmamụ akpọmakpọ na
usoro mkpụrụ ụda ga-enyere ya aka ịmata ihe ha amabughi gbasara
asụsụ Igbo, dị ka akpọmụda. Ọ ga-amụtakwa ihe ụfọdụ adịghị n’olundịọ
na-asụ. Ọ ga-enwe ike kọwaa ụdị ihe ọ hụrụ n’Igbo dịkwa n’asụsụ
ndịọzọ.

MODUL 1 NKỌWAMI ỌDỊDỊỤDA NA Ọ
DỊDỊỤDAASỤSỤ

Na modul a, ị ga-amụ maka ọdịdị ụda na ọdịdị ụdaasụsụ. N’ime nke a, ị
ga-agụ banyere akpọmakpọ na alaka ya ga, usoro mkpụrụ ụda na
mkpụrụ ụdaasụsụ nakwa mmekọrịta dị na mkpụrụedemede na mkpụrụ
ụda asụsụ. Ajụjụ mbụ i kwesịrị ịjụ onwe gị bụ nke a, ‘Gịnị bụ
akpọmakpọ?’ Akpọmakpọ dị ka aha ya siri daa bụ amụmamụ na-
enyocha, na-akọwapụta ma na-ahazikwa ụda okwu niile mmadụ nwere
ike ịkpọpụta. Ọ na-egosipụta etu e si emepụta ụda ọ bụla pụtara na
mkpụrụ okwu nakwa akụkụ ahụ dị iche iche e ji mepụta ya. O nwere
alaka atọ pụtakarịchara ihe kemgbe amụmamụ a malitere. Ha bụ
mkpọpụtaụda, ntụụda na ọnụnụụda. Mana o nwekwara otu alaka a
chọpụtara n’afọ ole na ole gara aga a na-akpọfọrẹnsik. Ị ga-amụ maka ha
n’uju na nkegasị ndị na-esote. Usoro mkpụrụ ụda na mkpụrụ ụdaasụsụ
bụ ụzọ dị iche iche e si edokọụda ha ewee ghọọmkpụrụ na ahịrịokwu.
Mkpụrụ ụdaasụsụ na mkpụrụ edemede bụ ihu abụọ nke otu mma. Ọ
bụmkpụrụ edemede ka e ji edetu mkpụrụ okwu ma were mkpụrụ ụda
asụsụ na-akpọpụta okwu. Mkpụrụ edemede Igbo izugbe dị iri atọ na isii
e ji ede edemede na-anọchi anya mkpụrụ ụda asụsụ Igbo izugbe dịkwa
iri atọ na isii e ji akpọ akpọmakpọ.

Nkegasị dị na modul 1 gụnyere:

Yunit 1 Ajụjụ sayensị na-ajụ banyere mkpụrụ ụda
Yunit 2 Nkọwa akpọmakpọ
Yunit 3 Alaka akpọmakpọ
Yunit 4 Nkọwa usoro mkpụrụ ụda na mkpụrụ ụda asụsụ
Yunit 5 Mmekọrịta dị namkpụrụ edemede na mkpụrụ ụda asụsụ

YUNIT 1 AJỤJỤ SAYENSị NA-AJỤ BANYERE
MKPỤRỤỤDA

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Ndubanye keọdịdịụda
4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Otu n’ime ajụjụ sayensị ga a na-ajụ gbasara asụsụ bụ ‘Gịnị nwere ike
ịbụ mkpụrụụda?’ Mmadụ nwere ike ịkpọpụta ọtụtụ mkpụrụụda karịa ndị
dị n’asụsụ ya. Mana akpọmụda nwere oke. A na-akpọpụta mkpụrụụda
site naanị n’ọnụ na n’imi n’agbata oke egbugbereọnụ na ọgwọọrọ. O
nweghị asụsụ akpọmakpọ ya sitere n’akụmaka ma ọ bụ n’ịgba mkpịsị
aka. A bịakwa n’ime ọnụ o nweghị asụsụ amarala a na-akpọpụta site
n’igbu mkpọrọfịfị ma ọ bụ nkumi ume. Ka o sila dị, ọ dị mkpa ịmata na
mkparịta ụka na-apụtakwa ihe n’omume ndị a n’agbanyeghị na ha
abụghị mkpụrụụda.

Ajụjụ gbasara ihe nwere ike ịbụ mkpụrụụda gbagwojuru anya. Ị tụlee
asụsụ ndị ogbi ị ga-ahụ na ọ bụ mpụtara mmegharị ahụ dị iche iche ọ
kachasị mmegharị aka bụ mkpụrụụda.

Lee ọmụma atụ ndị a:

Ihe ngosi ndị a dịga n’elu bụ mkparịta ụka ogbi dịga iche iche. Asụsụ
ogbi tụnyekwara ụtụ na mmepụta atụtụ asụsụ dị iche iche. E meela
nchọcha banyere usoro asụsụ ogbi mana enwebeghị ọkpụrụkpụ nchọcha
banyere ọdịdịụda asụsụ ogbi. N’agbanyeghị na ndị ọkammụta ebidola
nchọcha gbasara ọdịdịụda asụsụ, anyị agaghị aga n’ihu n’ịkpa maka ya
ebe a. Ọkpụrụkpụ ajụjụ kwesịrị ka a zaa bụ: Olee ihe ndị a ga-agbado
ụkwụ n’ikewapụta mkpụrụụda?

2.0 MBUNUCHE

Na ngwụcha yunit a, ị ga-enwe ike:

 ịkọwa ihe na-ebute njasa mkpọụda
 ịmụta ihe ndị na-enyere aka na mmepụta ụdampụta
 ịmata ụdị ụda a ga-akpọpụta mgbe mkpọụda nọ n’ọnọdụ nsinachi

3.0 NDịNA KPọM KWEM

3.1 Ndubanye keọdịdịụda

N’idubata nghọta nkeụdị mkpụrụụda, Odden (2013) depụtara ụzọ ihe
abụọ kwesiri ịkọwa nke ọma. Nke mbụ, a na-ekewa mkpụrụụda site
n’ọnọdụọnụ na-anọ tupu e kwube okwu. Ụdị ọnọdụ a, dị ka na
mkpọpụta ụdaume [ɛ], na-akọwapụta etu ire si emegharị n’oge a na-
akpọpụta ụda. Nke abụọ, ị kwesịrị ịmata etu mkpọụda si emegharị mgbe
a na-akpọpụta ụda n’ihi na ọnọdụ mkpọụda mgbe a na-akpọpụta ụda na-
eweta ndịiche n’etiti mkpụrụụda na ibe ya. Mkpọụda na-emegharị mgbe
e nwere ikuku zuru oke n’okpuru eko akpịrị nke ga-eme ka mkpọụda
jasaa. Njasa a na-ebelata ikuku dị n’okpuru eko akpịrị. Mgbe nke a

mere, mkpọụda emechie. Ihe na-ebute njasa mkpọụda bụ na ikuku dị
n’okpuru eko akpịrị rikarịịrị ikuku dị n’elu ya.

Odden gara n’ihu ime ka a mata na ikuku si na ngụ ekupụta oge niile. ọ
bụọnọdụ mkpọụda na-anọ na-egosi ma e nwere okukuume zuru ezu ga-
ajasa mkpọụda. Ihe ndị na-enyere aka na mmepụta ụdampụta bụọnọdụ
mkpọụda na okukuume dị n’elu eko akpịrị. Ọbụrụ na ikuku dị n’elu eko
akpịrị na nke dị n’okpuru eko akpịrị ha nhatanha, ikuku agaghị
agagharịzị nke mere na agaghị enwe akpọmakpọ ndampụta. Ya mere, ọ
bụrụ na e nwee mgbochi ikuku n’ọnụ (dị ka na mkpọpụta ụdaike
keakponro enweolu [k]), mara na ikuku dị n’elu eko akpịrị na nke dị
n’okpuru eko akpịrị ha nhatanha. N’aka nke ọzọ, ọ bụrụ na e nweghị
mgbochi ikuku n’oge mkpọpụta (dị ka na mkpọpụta ụdaume oghe ihu
njasa [a]), mara na ikuku na-agafe sịrịrị werere.

Anaghị enwe mgbochi ikuku n’oge mkpọpụta ụfọdụ mkpụrụụda dị ka
ụdaume n’ihi nke a, nnweolu na-adị mfe. Mana ọ naghị adị mfe inwe
nnweolu na mkpọpụta mgbochiume niile. Ndịiche dị etu a ka Chomsky
na Halle (1968) kpọrọ ‘nnweolu gidigbam’ nke gbadoro ụkwụ na nghọta
na mgbe ọ bụla mkpọụda nọ n’ọnọdụ nsinachi, mkpụrụụda a ga-
akpọpụta ga-abụụda nnweolu.

NNWALE ONWE

i. Gịnị na-ebute njasa mkpọụda?
ii. Olee Ihe ndị na-enyere aka na mmepụta ụdampụta?
iii. Kedụụdị ụda a ga-akpọpụta mgbe mkpọụda nọ n’ọnọdụ nsinachi?

4.0 MMECHI

Tupu ị banye n’ihe ọmụmụọdịdị ụda na ọdịdị ụdaasụsụkpọm kwẹm o
kwesịrị ka ị mata ihe ole na ole na-eme e ji enwe myiri na ndịiche n’etiti
mkpụrụụda na ibe ya. Ọ bụ ihe ndị a ka a kọwaara gị na yunit a.

5.0 NCHịKọTA

Ọkpụrụkpụ ihe ndị ị lebara anya na yunit a gụnyereihe na-ebute njasa
mkpọụda, ihe ndị na-enyere aka na mmepụta ụdampụta, ụdị ụda a ga-
akpọpụta mgbe mkpọụda nọ n’ọnọdụ dị iche iche, dg.

6.0 IHE OMUME

Kọwaa ihe na-eme n’oge ndị a:

1. mgbe ikuku dị n’elu eko akpịrị na nke dị n’okpuru eko akpịrị ha
nhatanha

2. oge ikuku na-agafe sịrịrị werere

7.0 NRỤTỤAKA/NGỤMI

Chomsky, N. and M. Halle. (1968). Sound pattern of English. MIT:
Harper & Row.

Odden, D.A. (2013). Introducing Phonology. Cambridge: Cambridge
University Press.

YUNIT 2 NKọWA AKPọMAKPọ

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Nkọwa akpọmakpọ
3.2 Ndịmiche dị n’akpọmakpọ na usoro mkpụrụ ụda

4.0 Mmechi
5.0 Nchịkọta
6.0 Ihe Omume
7.0 Nrụtụaka/ngụmi

1.0 MKPọLITE

Usoro ụda bụ otu n’ime ọkpụrụkpụ ngalaba atọ e nwere na sayẹnsị
asụsụ. Alaka sayẹnsị asụsụ a na-ahụ maka akpọmakpọna usoro mkpụrụ
ụda. Ngwa ọrụakpọmakpọ na usoro ụda bụụda. Clark, Yallop na
Fletcher (2007) kọwara ụda dịka, “mkpọtụ si n’ọnụ apụta.”

E nwere ihe dị iche iche na-emepụta ụda. Iji maa atụ, ụgbọala, ụgbọelu,
ọgbatumtum na-emepụta ụda; ngwa egwu dịịche na-emepụtakwaụda.
Anụmanụ niile na-akpọpụtaụda site n’ibe ụrịa mana ọ bụghị ha dum na-
akpọpụtaụda dị n’usoro ka nke asụsụ mmadụ. Ọ bụnaanị mmadụ na-
akpọpụtaụda nwere nghọta mana ọ bụchaghịụda niile mmadụ na-
akpọpụta nwere nghọta. Ụda dị ka etutu, akwa, ughere na ụkwara
enweghi nghọta. Ebe akpọmakpọ na usoro mkpụrụ ụdana-agbado
ụkwụbụn’ụda ndị ahụ mmadụ na-eme dị ka ikwu okwu, nke e si na ha
enweta nghọta echiche.

Ọdịdị ụdana usoro mkpụrụ ụda nwere mmasị n’ebe ụda dị mana e
nwegasịrị ndịmiche dị n’ụzọ ha si eji ụda arụọrụ. Ọdịdị ụdana-ahụta ụda
dị kaihe e nwere ike ịkọwapụta mkpọpụta ya, ntụụda ya, na ọnụnụ ya
n’arụtụghị aka n’asụsụ ebe ọ pụtara ihe. N’aka nke ọzọ, usoro mkpụrụ
ụdagbadoro ụkwụ n’izipụta ọrụ dị iche iche ụda na-arụ n’asụsụọ bụla.
Nke a pụtara na ọ na-enyochapụta myiri na ndịmiche dị na mkpụrụ ụda
dị n’asụsụ. Mkpụrụụda asụsụ bụụda, nke nwere ike izipụta ndịmiche dị
na nghọta mkpụrụokwu abụọ ma ọ bụ karịa n’asụsụ.

2.0 MBUNUCHE

Na ngwụcha yunit a, ị ga-enwe ike:

 kọwaa ihe akpọmakpọ bụ
 kọwaa ihe usoro mkpụrụ ụda bụ
 gosi ndịmiche dị n’etiti akpọmakpọ na usoro mkpụrụ ụda

 kọwapụtaụda ndị anaghị enwe nghọta.

3.0 NDịNA KPọM KWẹM

3.1 Nkọwa akpọmakpọ

Ọdịdị ụdabụọmụmụ mkpọpụtaụda. Ọ bụ amụmamụsayẹnsị na-ahụ maka
njirimara mmepụta ụda, nke mmadụọkachasịụda ndị na-apụta ihe
n’okwu. Nke a pụtara na akpọmakpọ bụsayẹnsịụda okwu. Ọ bụ n’afọ
1741 ka a malitere ọmụmụụda. Ọdịdị ụdana-egosipụta usoro ntụcha, ụdị
na ndetụụda n’usoro mkpọpụta dị iche iche (Ikekeọnwụ, 2000). Alaka
atọ, nke amụmamụ a, pụtakarịchara ihegụnyere:

a. mkpọpụtaụda: na-ahụ maka ngakọngwa mkpọpụta (ọgan okwu) dị
iche iche n’ịkpọpụta ụda.

b. ntụ ụda: na-eleba anya na ndịnaụda a kpọpụtara (site n’ọnụ ruo na
ntị).

ch. ọnụnụụda: na-amụetu ụda si esin’udu ntịeru n’ụbụrụmaka nghọta.

Akpọmakpọ ụdabụ amụmamụmbịakọ ngwa na usoro mkpọpụta ụda.
Ndịọkachamara n’amụmamụakpọmakpọ ka a na-akpọọka akpọmakpọ.

Ọtụtụmkpụrụ okwu e ji akọwa ihe n’amụmamụakpọmakpọ bụ ndị e si
na ngalaba amụmamụdị ka bayọlọji na fiziks webata. Iji maa atụ, ebe
mkpọpụta (anyụrụ, akpọike, akpọnro, dg) bụ ndịọrụ izizi ha gbasatara
ndụ. Ndịọzọdị kammerole na ebiliụda bụkwa ndị e sitere na fiziks
webata. Ọ bụ n’ihi na ụzọ ntụcha niile ndị a baara ụda uru n’agbanyeghi
asụsụ ma ọ bụ onye na-asụ ya ka e ji akpọkarị amụmamụ a
akpọmakpọizuzugbe.

E nwekwara ngalaba akpọmakpọ, nke na-egosi na amụmamụ a
bụsayẹnsị. Ngalaba a ka a na-akpọakpọmakpọmmado. E
kereọrụakpọmakpọụzọ abụọ: nke mbụ bụigosipụta usoro mkpọpụta,
ndịna ụda na nnụtaụda; nke abụọ bụ igosi mpụtara ụda n’asụsụ dị iche
iche. Ụzọ nke abụọa gosiri na e kwesiri inwe ngalaba ọzọ na-ahụ maka
mkpọkọụda. Ngalaba a na-ahụetu ụda si eso onwe ha ka a na-akpọusoro
mkpụrụ ụda (fonọlọji).

NNWALE ONWE

i. Gịnị bụakpọmakpọ?
ii. Olee afọa malitere ịmụakpọmakpọ?
iii. ch. Gịnị bụ ngwa mkpọpụta?
iv. Kedu ihe ngalaba akpọmakpọji bụrụsayẹnsị?

3.2 Ndịmiche dị n’akpọmakpọna usoro mkpụrụ ụda

A bịa n’akpọmakpọ, ihe a na-akpọụda bụmkpọtụ okwu mana a na-akpọ
yamkpụrụ ụda n’usoromkpụrụụda. Ụda ọ bụla mmadụ mepụtara ka a na-
akpọ ụda mana mkpụrụ ụda bụ ụda na-enye aka n’iweta echiche dị iche
na mkpụrụ okwu abụọ ma ọ bụ karịa mkpụrụ edide ha yiri.

Ụda ọ bụla bara uru n’akpọmakpọmana ọ bụ naanịụda ndị na-eweta
mgbanwe n’echiche bara uru n’usoro mkpụrụ ụda. Ọmụma atụ, a bịa
n’asụsụ Igbo, akpọmakpọga-eme ka a mata na e nwere ụda ndị a –
ụdarịị[r] na ụdarịị mkpọnimi [r]̃ mana ọ bụusoro mkpụrụ ụda ka ọ
dịịrịịkọwa na ụdarịị mkpọnimi [r]̃ anaghị eweta mgbanwe nghọta
n’Igbo. Otu onye so na ndị mbụmalitere nchọcha usoro mkpụrụ ụda ndị
mba Afrịka bụ Peter Ladefoged. Ọ bụ n’afọ 1964 ka e bipụtaraọrụ mbụ
ya.

Ladefoged (2006) kọwara na ọdịdị ụda na-akọwa maka ụda niile mmadụ
nwere ike ịkpọpụta, ụdị na etu e si akpọpụta ha mana ihe gbasakarịchara
usoro mkpụrụ ụda bụihe dịiche n’ụda na ibe ya, tinyerekwara etu ha si
abịakọta ọnụ na mmepụta okwu.

Ụdị ndemụdaakpọmakpọ bụ na nhọ ebe nke usoro mkpụrụ ụda bụ n’uju
(hụ Ladefoged, 2006).

NNWALE ONWE

i. Gịnị bụmkpụrụ ụda?
ii. Kedụ onye mbụ malitere nchọcha usoro mkpụrụ ụda ndị mba

Afrịka?

4.0 MMECHI

Ọdịdị ụda bụsayẹnsịụda okwu malitere n’afọ 1741. Ọdịdị ụda na-
egosipụta usoro nkọcha, nkenụdị na ndemụda dị iche iche. Alaka
amụmamụ atọ pụtakarịchara ihe bụ: sayẹnsị mkpọpụtaụda,
sayẹnsịntụụda na sayẹnsịọnụnụụda: Mmasịusoro mkpụrụ ụda
bụkarịchara ịchọpụta ihe dịiche dị n’ụda na ibe ya tinyekwara etu ha si
abịakọta ọnụ na mmepụta okwu.

5.0 NCHịKọTA

Na nchịkọta, akpọmakpọna-ahụ maka mkpọpụta ụda mana usoro
mkpụrụ ụda na-ahụ maka mpụtara ụda n’asụsụkpọm kwẹm.
Amụmamụakpọmakpọ bụ amụmamụsayẹnsị n’ihi na ọ na-agbaso usoro
nchọcha sayẹnsị. Ọdịdị ụda asụsụ na-achọpụta ihe dị iche n’ụda dị iche
iche, ya na nsoro ha na-eso na mmepụta okwu.

6.0 IHE OMUME

1. Gịnị dịiche n’ụda na mkpụrụ ụda asụsụ?
2. Kedụ ihe gosiri na amụmamụakpọmakpọ bụsayẹnsị?

7.0 NRỤTỤAKA/NGụMI

Clark, John, Colin, Yallop & Janet Fletcher. (2007). Introduction to
phonetics and phonology (3rd edition). London: Blackwell.

Ikekeonwu, Clara I. (2000). A workbook of general phonetics. Nsukka:
AP Express Publishers.

Ladefoged, Peter. (2006). A course in phonetics (5th edition). Boston:
Wadsworth Cengage Learning.

YUNIT 3 ALAKA AKPọMAKPọ

NDịNA

1.0 Mkpọlite
2.0 Mbunuche
3.0 Ndịna  kpọm kwẹm

3.1 Amụmamụ mkpọpụtaụda
3.2 Amụmamụ ntụụda
3.3 Amụmamụ ọnụnụụda

4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Ọdịdị ụdabụ amụmamụ na-enyocha, na-akọwapụta ma na-ahazikwa ụda
okwu niile mmadụ nwere ike ịkpọpụta. Ọ na-eme ka o doo anya etu e si
emepụta ụda ọ bụla pụtara na mkpụrụ okwu nakwa akụkụ ahụ dị iche
iche e ji mepụta ya.

Mgbe mmadụ na-ekwu okwu, ụda dị iche iche, nke si n’ihe ọ na-ekwu
apụta, na-adị ka ihe enweghị mpụtara na ntị onye amaghị asụsụ a na-asụ.
Mana onye ma asụsụ ahụ ga-enwe ike isi n’ụda niile pụtara na mkpụrụ
okwu niile mata echiche dị n’ihe e kwuru. Ọ bụ ihe ndị a ka r ji akpọlite
ngalaba atọ pụtakarịchara ihe n’ọmụmụ ụdal ha bụ mkpọpụtaụda,
ntụụda na ọnụnụụda. Mana o nwekwara otu alaka akpọmakpọọzọ nke
malitere n’afọ ole na ole gara aga. A na-akpọ ya forensik mana nke a dị
n’ime ntụ ụda n’ezie.

Eserese 1 Akpọmakpọ

Amụmamụ mkpọpụtaụda Amụmamụ ntụ ụda Amụmamụ
ọnụnụụda

Ka a tụlee alaka akpọmakpọ ndị a n’otu n’otu.

2.0 MBUNUCHE

Na ngwụcha yunit a, ị ga-enwe ike:

 dee ọrụọgan okwu na-arụ n’ekwumekwu
 nye ndịmiche dị na ngalaba akpọmakpọ ga
 kọwaa uru ntụ ụda bara

3.0 NDịNA KPọM KWẹM

3.1 Amụmamụmkpọpụta ụda

Nke a bụ ngalaba na-ahụ maka ihe gbasara mmepụta ụda nakwa akụkụ
ahụ ndị niile e ji emepụta ụda. Ọ bụ ngalaba a na-achọpụta ebe
mkpọpụta, ngakọ ọgan okwu naọwaikuku na-enye aka mgbe a na-
akpọpụta mkpụrụ ụda.

Gịnị bụọgan okwu?

Ọgan okwu, ngwaokwu ma ọ bụ njimakpọ bụ akụkụ ahụ mmadụ dị iche
iche e ji akpọpụta ụda. Ụda anaghị adapụtara onwe ya. O nwekwaghịụda
ọ bụla a na-anụ ma ọ bụrụ na mmadụ emegharịghị akụkụ ahụ ya ọ bụla.
Ọbụ naanị mgbe akụkụ ahụ na ibe ya bịakọtara ka a na-enwe mkpọpụta
ụda. Ọ bụ naanị akụkụ ahụ na-eme ka akpọpụta ụda ma ọ bụ kwupụta
okwu ka a ga-egosi n’eserese a na-esote.

Eserese ọgan okwu

egbugbere ọnụ elu

1. egbugbere ọnụ ala
2. eze elu
3. eze ala
4. anyụrụ
5. azụ anyụrụ
6. akpọike
7. akpọnro/ ọdụ akpo
8. yuvula
9. ọnụ ire
10. akụkụ ire
11. ihu ire
12. azụ ire
13. ukwu ire
14. nkọlọ
15. ashịna
16. ogwooro
17. mkpọụda
18. ọwa nri
19. ujiimi
20. ujiọnụ
21. eko akpịrị
22. opi akpịrị
23. ngụ
24. nche ngụ

E kere ọgan okwu ma ọ bụ njimakpọụzọ abụọ. Ha bụ njimakpọ ike na
njimakpọ jụụ.

Njiakpọ ike: Ha bụakụkụ ahụ ndị na-emegharị mgbe a na-akpọpụta ụda.
Ha dị n’agba ala; ha gụnyere, egbugbere ọnụ ala, eze ala, ọnụ ire, ahụ
ire, ihu ire, azụ ire, ukwu ire

O nwere otu njiakpọ ike dị n’agbaelu, ebe e nwere njiakpọ ndị bụnji-
akpọjụụ. Aha njiakpọ ike dị n’agbaelu bụọdụakpo. Ọdụakpo na-
emegharị emegharị.

Njiakpọ jụụ: Dịka aha ha siri dị, ndị a bụnjiakpọ ndị anaghị emegharị
emegharị. Njiakpọ ndị ahụ dị n’agbaelu ma e wepụọdụakpoka a na-
akpọnjiakpọ jụụ. Njiakpọ ndị a dị otu ebe. Mgbe a na-akpọpụta ụda, nji-
akpọjụụ na-anọrọnjiakpọ ike agaa metụ ha tupu a akpọpụta ụda. Njiakpọ
jụụ bụ: egbugbere ọnụ elu, eze elu, anyụrụ, azụ anyụrụ, akpọ ike na
nkọlọ

NNWALE ONWE

i. Gịnị bụọgan okwu?
ii. Kedụ aha ọzọ a na-akpọọgan okwu?
iii. ch. Kọwaa ndịmiche dị nanjiakpọ ike na njiakpọ jụụ.

3.2 AMụMAMụNTụ ụDA

Ngalaba nke a metụtara ịchọpụta ọdịdị ụda dịmgbe a kpọpụtara ya
tụmadị mgbe o si n’ọnụ okwuuna-aga na ntị ọnụụ; ya bụ, ọ na-atụ ụda.
Mgbe mmadụ kpọpụtara ụda, ụda ahụ ga-esi n’ọnụ okwuu banye
n’ikuku ma sitekwa n’ikuku banye na ntịọnụụ. A na-akpọkwa ngalaba a
ọdịdịụda.

E kere sayẹnsịntụụda ụzọ abụọ. Ha bụnkengwa nannyocha. A bịa na
sayẹnsịọdịdị ngwa, e nwere ngwa dị iche iche na-enye aka na ntụcha ụda
okwu, d.k. igwe mpịkọ, igwe okwu, igwe nkwunyeụda okwu, dg. Ihe dị
ka afọ30 gara aga, tupu igwe mpịkọmkpanaka apụta, ndịọka akpọmakpọ
na-eji igwe buruibu na-anyị arọ eme nchọchaụda. Mana ugbu a, e
nweela akọrọ igwe mpịkọ na-enye aka n’ime ụdị nchọcha a. Ugbu a, e
nwere ike ịkpa igwe mpịkọ n’aka na-agagharị. Ọ bụghịzị iwu na a ga-
anọ na laab asụsụ mee nchọcha. Ọtụtụ akọrọ igwe mpịkọna ndị
chọpụtara ha gụnyere:

Ngwumikuku (Wavesurfer) – The Royal Institute of
Technology, Stockholm

Praat – Paul Boersma na David
Weenink

EMU suite – Cassidy na Harrington

Ntụcha okwu (Speech analyzer) – Summer Institute of
Linguistics

Eserese na-esote bụ ihe ngosi ụdịdị ebili okwu e sitere n’igwe mpịkọ
nwete

Usoro sayẹnsị ntụ ụda, nkennyocha, bụsayẹnsị n’ezie.(Makaịmatakwu
maka akpọmakpọnke ngwa n’uju, hụFry (1979), Nkamigbo (2011)).

NNWALE ONWE

i. Kedụ alaka akpọmakpọ na-ahụ maka etu ụda a kpọpụtarala si aga
n’ikuku?

ii. Olee ndị chọpụtara Praat?

3.3 Sayẹnsịọnụnụụda

Nke a bụalaka akpọmakpọ na-eleba anya n’ụda a nụrụ, na nghọta
ụdaahụ nwere. Ọ na-achọpụta etu ntị si anụta ụdaokwu a kpọpụtara. Ọ
na-eme nke a site n’inyocha etu ụda si esi nantịagafeudu na akwara ntị
ruo n’ụbụrụ. A naghị emekarị nchọcha na ngalaba a n’ihi nhịa-ahụso ya;
ọ gụnyere inye ntị na ụbụrụtupu e nweta ihe a na-achọ; e mee nke a, ọ
na-emetụta ahụ-ike onye e ji eme nchọcha.

NNWALE ONWE

i. Kọwaa ihe sayẹnsịọnụnụụda bụ.
ii. Gịnị mere na a naghị emekarị nchọcha na ngalaba ọnụnụụda?

3.4 ỌDịDị ụDAFọRẹNSIK

Nke a ngalaba ntụ ụda, ebe a na-etinye amamihe e nwetara site
n’ọmụmụakpọmakpọ n’ọrụna ọnọdụ iwu. Ụfọdụọrụ ntụ ụda fọrẹnsik bụ:

a. Nrụgosi okwuu, ebe ndịọka akpọmakpọ na-agba aka-ebe na ọ bụ onye
nke a ma ọ bụ onye nkeọzọ nwe olu e tinyere n’igwe ntinye okwu.

b. Ndepụtagharị, ebe ndịọka akpọmakpọ na-edepụta ekwumekwu dị
n’ime igwe ndọrọ okwu, nke na-ahịa ahụ nghọta (o nwere ike ọ bụrụ na
mkpọtụ dị na gburugburu ebe a nọ tinye ekwumekwu ahụ), ma ọ bụ ha
akọwapụta ma ndepụtagharị e mere adị ntụkwasịobi.

ch. Na nkọwa ekwumekwu ziriezi, ndị ọka akpọmakpọ na-enyocha
ekwumekwu e tinyere n’igwe ndọrọ okwu iji chọpụta ma ọ bụ nke ziri
ezi maọ bụnke adịgboloja.

d. Nrụgosi asụsụizugbe ma ọ bụ olundị, ebe a ka ndịọka na-agba osi-arị
nye obodo ma ọ bụ mpaghara okwuu si.

NNWALE ONWE

i. Gịnị ka akpọmakpọntụ ụda fọrẹnsik bụ?
ii. Kedụụzọọrụ abụọakpọmakpọ fọrẹnsik na-arụ?

4.0 MMECHI

Akpọmakpọna-eleba anya n’ekwumekwu kpọm kwẹm. O nwere alaka
atọ pụtakarịchara ihe kemgbe amụmamụ a malitere. Ha bụ
mkpọpụtaụda, ntụụda na ọnụnụụda. Mana o nwekwara otu alaka a
chọpụtara n’afọ ole na ole gara aga a na-akpọfọrẹnsik. Mkpọpụta ụda
na-ahụ maka akụkụ ahụna usoro dị iche iche e ji akpọpụta ụda, nkọwa
na ụdịdị ya; ntụ ụda na-enyocha ihe na-eme n’ụda mgbe o si n’ọnụ pụta
ma nọrọ n’ikuku; ọnụnụ ụda bụ alaka hịara ahụ,nke na-eleba anya n’etu
ụda si esi na ntịaga n’ụbụrụ ma nweenghọta; ntụ ụda fọrẹnsik na-etinye
amamihe e nwetara site n’ọmụmụakpọmakpọ n’ọrụ iwu.

5.0 NCHịKọTA

Eserese dị n’imeDenes na Pinson (1993:5) chịkọtara mmetụta dị n’etiti
mkpọpụta ụda, ntụ ụda na ọnụnụ ụda.

Lee eserese ahụ:

6.0 IHE OMUME

1. Alaka ole ka akpọmakpọ nwere?
2. Depụta ụdịdị njiakpọ ike atọ.
3. ch. Dee njiakpọ jụụ anọ.
4. Kedụ alaka akpọmakpọ a na-etinye n’ọrụ iwu ?

YUNIT 4 NKọWA USORO MKPụRụ ụDA NA MKPụRụ
ụDA ASụSụ

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Mkpụrụ ụda asụsụ
3.2 Mkpị iche
3.3 Mkpị iche n’asụsụụdaolu
3.4 Nnọna mmeju
3.5 Nnọna abarị

4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Ọdịdị ụda asụsụ bụ alaka sayẹnsị asụsụ na-amụ maka ụda okwu. Ndịọka
asụsụ enyela ọtụtụ nkọwasị banyere usoro mkpụrụ ụda. Hyman (1975)
na Clark, Yallop na Fletcher (2007) na Crystal (2008) kọwara na usoro
mkpụrụ ụda bụ amụmamụ metụtara ịchọpụta ụdị usoro asụsụ dị iche
iche nwere. Katamba (1989), na Ezeuko na Chira (2005) hụtara usoro
mkpụrụ ụdadị ka ngalaba sayẹnsị asụsụ na-enyocha ụzọ dị iche iche e si
edokọụda ha ewee ghọọmkpụrụ na ahịrịokwu. Nkọwa ndị a nyere gosiri
na amụmamụ a bụ ebe a na-etinye ọmụmụakpọmakpọ n’ọrụ n’ihi na ọ
bụ n’usoro mkpụrụ ụda ka a na-amata asụsụndị nwere ụda okwu na
ngweolu dị iche iche akpọmakpọ kọwapụtara. Ọ na-eleba anya
nandịmiche dị n’etitiọtụtụ mkpụrụ ụdanwere mkpụrụ edemede yiri onwe
ha, ụda na-agakọọnụ, na etu ha si abịakọta mepụta mkpụrụ okwu. Ọdịdị
ụda asụsụ bụkwa aha a na-akpọ amamihe ọsụ asụsụ nwere gbasara nsoro
ụda asụsụ ya.

Ihe dịkarịchara mkpa n’amụmamụ a bụmkpụrụ ụda asụsụ. Mkpụrụ ụda
asụsụ bụụda dịkarịchara ntakịrị, nke nwere ike iweta ndịmiche na nghọta
okwu abụọ ma ọ bụ karịa yitewere onwe ha.

2.0 MBUNUCHE

Na ngwụcha yunit a, ị ga-enwe ike:

 kọwaa ihe mkpụrụ ụda asụsụ bụ
 mata ihe mkpịiche bụ

 kọwaaihe mere mkpịiche n’asụsụụda olu jiri pụọ iche
 kọwaa ihe nnọnammeju bụ
 depụta ihe banyere nnọna abarị.

3.0 NDịNA KPọM KWẹM

3.1 Mkpụrụ ụda asụsụ

Dịka e derela na mbụ, mkpụrụ ụda bụụda pekarịchara mpe, nke na-
eweta ndịmiche na nghọta okwu dị iche iche ha batara na ha. Asụsụ niile
mmadụ na-asụ nwere mkpụrụ ụda, ndị e ji akọwapụta ha. E kwuo na
mkpụrụ ụda asụsụ bụụda pekarịchara mpe, ihe ọ pụtara bụ na e nweghi
ike ikewada ya ọzọ. Iji maa atụ, n’asụsụ Igbo, e nweghi ike ikewada
mkpụrụ ụda asụsụ /p/. Mana n’akpọmakpọmkpụrụ ụda asụsụ a, /p/
nwere ụmụụda dị ka

[ph] mkpọnume

[pj] mkpọnakpọ

[pw] mkpọnegbugbere ọnụ

Ụda ndị a e depụtara n’elu bụụmụụda. Ha anaghị eweta mgbanwe na
nghọta okwu. Mana haweta mgbanwe na nghọta okwu, ha abụrụmkpụrụ
ụda.

Ka a tụlee ụdarịịanyụrụ[r]. [r] nwere ụdịdị abụọ. Ha bụụdarịịanyụrụ[r]na
nke mkpọnimi [r]̃. Nkamigbo (2014) kwenyere na ndenye mkpụrụ ụda
abụọ ndị a agaghị eweta mgbanwe na nghọta okwu Igboizugbe n’ihi na
ha bụ ụmụ ụda /r/. Ka o siladị, ha bụmkpụrụ ụda asụsụ n’olundịụfọdụ
n’asụsụ Igbo. Ịma atụ, n’olu Ụmụahịa /r/ na /r/̃ na-eweta mgbanwe na
nghọta. Lee ọmụma atụ ndị a na-esote:

/ara/ ‘isi adịghị mma’

/arã/ ‘akụkụ ahụ mmadụ’

/ra/ ‘iji ire rie ihe’

/rã/ ‘akwamiko nwoke na nwaanyị’

A na-asị na ụda okwu na-arụọrụ mgbe ọ bụla o wetara mgbanwe na
nghọta mkpụrụ okwu. Mgbe ahụ, ọ bụụda nwere onwe ya. Ọ bụụda
nnọọrọ onwe, nke nwere ike ịgbanwe nghọta mkpụrụ okwu, ka a na-
akpọmkpụrụ ụda.

Robert Chapman kwupụtara na ọ bụ na senturi 19 ka a chọpụtara
mkpụrụ ụda asụsụ ma kwalite ya na senturi nke 20. Ọ kọwaramkpụrụ



IGB241 MODULE 1

19

ụda asụsụdị ka ótù ụda okwu ma ọ bụ òtú ụda na-arụọrụ ka ótù, nke
nwere ike iweta ndịmiche na nghọta. O ji okwu Bekee ndị a maa atụ:

share             /ʃɛə/

hair               /hɛə/ care               /kɛə/

Ụda /ʃ/, /h/ na /k/ bụmkpụrụ ụda asụsụ n’ihi na ndenye ha n’okwu ndị a
wetara mgbanwe na n’echiche ha. E nwere ike ịkpọkọụda abụọ ma ọ bụ
karịa dị ka otu ụda. Ịma atụ, ụdachịịkeazụanyụrụ /ʧ/na /ʤ/, na ụdaike
ndakpu keegbugbereọnụ abụọ /kp/ na /gb/. Ebe ọ bụ namkpụrụ ụda
asụsụ na-eweta mgbanwe na nghọta, ọ dị mkpa na e lebara anya na ya.
Ebe ọ na-apụtakarị ihe n’amụmamụusoro mkpụrụ ụda bụ na mkpịiche.

NNWALE ONWE

i. Kedumkpụrụ ụda asụsụ nwe ụmụụda ndị a: [ph] [pj] [pw]?
ii. Olee n’olundị /r/ na /r/̃ na-eweta mgbanwe echiche?
iii. ch. Nye ọmụma atụụda abụọ bịakọrọọnụ bụrụ otu ụda

3.2 Mkpị iche

Dịka aha ya siri dị, mkpịiche bụ okwu gbara abụọ yiri onwe ma nwe
echiche dị iche. Ezeuko na Chira (2005) kọwara mkpịiche dị
kangwaọmụmụna-enye aka ịkọwapụtamkpụrụ ụda asụsụ ka ụda nwere
ike igosipụta ndịmiche ma ọ bụechiche dị iche n’okwuha batara. Mkpị
iche bụ okwu abụọ yiri onwe ha belu sọọsọ n’otu mkpụrụ ụda asụsụ.
Ndenyemkpụrụ ụdandị a n’okwu abụọma ọ bụ karịa na-eweta echiche dị
iche.

Ịma  atụ:

Na mbidomkpụrụokwu

ígwè /ígwè/

ógwè /ógwè/

etu /etu/

otu /otu/

 ama /ama/

ọma /ọma/

N’etiti mkpụrụokwu

íjè /íʤè/

ídè /ídè/

ụkwụ /ụkwụ/

ụsụ /ụsụ/

ogbe /ogbe/

ogwe /ogwe/

Na ngwụcha mkpụrụokwu

ísì /ísì/

ísè /ísè/

ụda /ụda/

ụdọ /ụdọ/

nka /nka/

nkụ /nkụ/

N’atụ ndịa, ọ bụ mkpụrụ edemede wetara adịmiche na ha; ụda olu ha bụ
otu.E nwere ebe ndịmiche na-esite n’ụda olu, d.k.

ákwà /ákwà/

àkwà /àkwà/

édí /édi/

édì /édì/

igwe /igwe/

igwē /igwē/

N’ọmụma atụ ndị a, mkpụrụ edide ha bụ otu mana ụda olu ha abụghị
otu. Ọ bụ ụda olu wetara ndịmiche n’echiche ha. Nke a pụtara na ihe e ji
atụ mkpị iche dị abụọ n’Igbo; ha bụ mkpụrụ okwu na ụda olu.Ọ bụghị
naanị na mkpụrụ ụda asụsụma ọ bụ ụda olu gbanwere kama ha abụọga-
anọ n’otu ebe. Ọ bụọnọdụ dị etu a mere eji akpọụdị okwu dị etu a
‘mkpịiche’. Ọ bụrụ namkpụrụ okwu karịa abụọ, ha abụrụ otu iche dị ka:

akụ /akụ/

aka /aka/

akọ /akọ/

ịgā /ịgā/

ịtā /ịtā/

ịsā /ịsā/

oge /oge/

oke /oke/

ose /ose/

Mkpụrụ ụda asụsụ ndịa na-egosipụta mkpịiche n’okwu nwere ike ịmalite
okwu, ịnọ n’etiti okwu ma ọ bụijedebe okwu.

NNWALE ONWE

i. Olee ihe ị ghọtara mkpịiche bụ?
ii. Nye ọmụma atụ okwu atọatọ nwere mkpịiche mkpụrụ edide na

mkpịiche ụda olu.

3.3 Mkpị iche n’asụsụụda olu

Ụda olu bụngweolu, ọ na-eweta mgbanwe olu na nkeji okwu. Mgbe
mgbanweolu webatara mgbanwe na nghọta mkpụrụ okwu na ibe ya
n’asụsụ, asụsụ ahụ bụ asụsụụda olu. Ọtụtụ asụsụ Afrịka na Eshia bụ
asụsụụda olu. Igbo so n’asụsụ Afrịka bụ asụsụụda olu (Ikekeọnwụ,
Ezikeojiakụ, Ụbanị, na Ugọjị, 1999).

A bịa n’asụsụụda olundị ka Igbo, ọ dabachaghịịsị na mkpịiche
bụmkpụrụ okwu abụọ yiri onwe ha belu sọ n’otu mkpụrụ ụda asụsụ. A
na-atụlekwa ndịmicheụda olu na-eweta. Igbo nwere akara ụda olu atọ.
Ha bụụda olu elu, ala na nsụda.

Ọ dị mkpa ka a mata na ụda olu elu na nke ala na-apụta ihe n’ọnọdụ
okwu atọmmalite, etiti na njedebe okwu. Etu o sila dị,ụdaolu nsụda
anaghị apụta ihe na mmalite okwu kwụụrụ onwe ya. Ọ ga-esoririụdaelu.
Ụda olu nsụda anaghị eso ụda olu ala n’okwu Igbo. Imebe mkpịiche
n’okwu Igbo, ụda olumkpụrụ okwu abụọ ndị ahụ ga-eyi, ịma atụ:

Mmalite okwu

ḿmā /ḿmā/

ámā /ámā/

ákwà /ákwà/

Etiti okwu

àkà /àkà/

òkè /òkè/

írē /ı́ŕē/

íbē /íbē/

Njedebe okwu

ị́gbā /ɪ́gbā/

ị́gbọ̄ /ɪ́gbɔ̄/

òkè /òkè/

m̀kpị̀ /ŋ̀kpɪ̀/

m̀kpà /ŋ̀kpà/

E lee anya na mkpụrụ okwundị e ji maa atụ n’elu, a ga-achọpụta na ụda
ndị dịiche bụmkpụrụ ụda asụsụ n’ihi na ha webatara mgbanwe n’echiche
mkpị ma ọ bụ otu okwu ha dị na ya. Ha niile bụchaụda nnọọrọ onwe.
N’aka nke ọzọ, ụda olu na-ewetakwa mgbanwe n’echichemkpụrụ okwu
ndị yiri onwe ha. Ọmụma atụ:

ákwá àkwá

ìgwè ígwè

òké óké

ìsì ísì

àkwà àkwá

ígwé ígwè

ókè óké

ísí ísī

Ọ dị mkpa ịmata na mkpụrụ okwu ndị a abụghị mkpịiche:

àkwà ákwá

ìsì ísí

òkè óké

Ihe dị iche n’etiti ha adịghị naanị otu.  Na mkpị iche nke izizi, ihe dị
iche n’ụda olu ha dị abụọ.

Njirimara mkpị iche

E nwere ụzọ ihe ole na ole e jiama mkpịiche. Ihe ndị a dị ka Ezeuko na
Chira (2005:59)si depụta bụ:

a. Mkpụrụ ụda asụsụ dị n’okwu mkpịiche abụọ ahụ ga-aha
nhatanha.

b. Ọ ga-abụrịrị naanị n’otu ebe namkpụrụ okwu ka ha ga-adị
iche.

c Okwu abụọ ahụ agaghị enye enwe otu echiche.

d. Ndịmiche na nsụpe ha ga-ebute ndịiche na nghọta ha.

NNWALE ONWE

a. Mepụta mkpịiche n’Igbo site n’ịgbanwe mkpụrụ ụda asụsụ nke mbụ
n’okwu ndị a:

i. mma
ii. ngụ
iii. ọka
iv. ụgụ
v. atụ
vi. obi
b. Kọwaa ihe mere Igbojiri bụrụ asụsụụda olu.

3.4 Nnọna mmeju

Nnọna mmeju bụ nsoro nnọna ebe ndị òtù ótùmkpụrụ ụda asụsụ anaghị
anọ n’ótùọnọdụusoro mkpụrụ ụda. Mbah na Mbah (2010) dere na ọ bụrụ
na otu nọrọn’otu ebe, o gbochiela nwanne ya ịnọkwa n’ebe ahụ. Etu
ọnọdụ ha siri dị bụ na o nweghiụda ga-ahapụọnọdụ ya
wereọnọdụụdaọzọ. Mgbe ihe di etu a mere, a na-asị na ụdaokwu nọ na
nnọnammeju. Ndị òtù mkpụrụ ụda asụsụ nọ na mmeju ka a na-
akpọụmụụda. Otu n’ime ha bụ nwa ụda.

Ihe ọzọ dị mkpa ịkọwa ebe a bụ na ụda ndị nabatara mkpọnimi,
mkpọnume, mkpọnakpo na mkpọnegbugbereọnụ bụ nwa ụda n’ebe ogbo
ha ndị anabataghị ihe ndị a. Lee anya n’okpuru:

[ r]̃  (mkpọnimi) bụ nwa ụda /r/ arụ̃ na   arụ

[ th]  (mkpọnume) bụ nwa ụda /t/ athụ na  atụ

[ɦj]  (mkpọnakpo) bụ nwa ụda /ɦ/ ahja  na  aha

[ɭ w]  (mkpọnegbugbereọnụ) bụ nwa ụda /ɭ/ ɭ woo  na
loo

NNWALE ONWE

a. Kọwaa ihe nnọnammeju bụ.

b. Were otu mkpụrụ okwuotu mkpụrụ okwu nye ọmụma atụ ndị a :

i. mkpọnimi

ii. mkpọnume

iii. mkpọnakpo

iv. mkpọnegbugbereọnụ

3.5 Nnọna abarị

Nnọna abarị bụụdịdị nsoro mkpụrụ ụda, ebe mkpụrụ ụdaabụọ kwụụrụ
onwe ha dị n’otu ọnọdụ mana ha anaghị eweta ndịmiche n’echiche okwu
ndị ahụ. Nke a pụtara na mkpụrụ ụdaabụọahụma ọ bụ karịa anaghị
agbanwe nghọta mkpụrụ okwu ha dị n’ime ha; etu o sola dị, a na-enwe
ndịmiche na mkpọpụta ụda ha.

Ọmụma atụ:

aṅasị /aŋasɪ/

ịsụ /ɪsʊ/
ịshụ /ɪʃʊ/

ẹka /ɛka/
aka /aka/

anyara/aɲara/
aṅara /aŋara/

asị /asɪ/

ashị /aʃɪ/

E defegharịrịmkpụrụ ụda asụsụ ndị a na mkpụrụ okwu ndị a gasị mana i
lee anya ịhụ na o nweghịmgbanwe dị na nghọta mkpụrụ okwu ndị a.
N’ọnọdụ dị etu a, mkpụrụ ụda asụsụ ndị a bụ nnọnabarịị.

NNWALE ONWE

i. Kedụ ihe nnọnabarịị pụtara?
ii. Nye ọmụma atụmkpụrụ okwu anọ ebe nnọnabarịị pụtara ihe.

4.0 MMECHI

Na Yunit a, anyị mụrụ maka mkpụrụ ụdasụsụ, mkpịiche na mkpịiche
n’asụsụụda olu. Mkpụrụ ụda asụsụ bụụda pekarịchara mpe nke na-
egosipụta ndịmiche na nghọta mkpụrụ okwu dị iche iche ha batara. O
nweghị asụsụ enweghịmkpụrụ ụda asụsụ. Asụsụ niile mmadụ na-asụ
nwere mkpụrụ ụda asụsụ e ji akọwapụta ha.

Gịnị bụ mkpịiche? Mkpị iche bụ okwu abụọ yiri onwe ha beere sọ n’otu
mkpụrụ ụda asụsụ nke ndefegharị ha ga-eweta nghọta dị iche. Mkpị iche
n’asụsụụda olu dị iche n’ihe ọ bụ n’asụsụ ndịọzọ. A bịa n’asụsụụda
oludị ka Igbo, ọ dabachaghịịsị na mkpịiche bụmkpụrụ okwu abụọ yiri
onwe ha beere sọ n’otu mkpụrụ ụda asụsụ. A na-atụlekwa ndịmicheụda
olu na-eweta. Tupu a sị na mkpụrụ okwu abụọ nwere mkpịiche, a ga-ebu
ụzọ tulee ụda olu ha.

Nsoro nnọna ebe ebe ndị òtù ótù mkpụrụ ụda asụsụ anaghị anọ n’ótù
ọnọdụusoro mkpụrụ ụda ka a na-akpọ nnọnammeju. Ọ bụrụ na otu
mkpụrụ ụda asụsụ nọrọ n’otu ebe o gbochiela nwanne ya ịnọkwa n’ebe
ahụ. Etu ọnọdụ ha siri dị bụ na o nweghịụda ga-ahapụọnọdụ ya gaa were
ọnọdụọzọ. Ọ bụrụ na e defegharịamkpụrụ ụda asụsụabụọ n’otu ọnọdụna
mkpụrụ okwuma o nweghịmgbanwe batara na nghọta mkpụrụ okwuahụ,
ị mara namkpụrụ ụda asụsụ ndị ahụ bụ nnọnabarịị.

5.0 NCHịKọTA

Mkpụrụ ụda asụsụ bụụda pekarịchara mpe ma nwee nghọta. Mkpụrụ ụda
asụsụ bụ isi a hụrụ kwaba okpu na mkpịiche. Ọ dịọnọdụ atọmkpụrụ ụda
asụsụ ndị na-egosipụta mkpịiche n’okwu nwere ike ịnọ. Ha bụ : mmalite
okwu, etiti okwu ma ọ bụ njedebe okwu. Ụda olu na-arụ nnukwu ọrụ
n’ịchọpụta mkpịiche n’asụsụụda olu.



IGB241 IGBO PHONOLOGY 1

26

6.0 IHE OMUME

1. Gịnị bụmkpụrụ ụda asụsụ?
2. Kedụ njirimara mkpịiche atọị ma?
3. ch. Olee ihe i chere mere e jiri kwuo na ụda olu dị oke mkpa

n’ịchọpụta mkpịiche n’asụsụụda olu?
4. Depụta mkpịiche ise gbadoro ụkwụ n’ụda olu.
5. Gịnị bụ nnọnammeju?

YUNIT 5 MMEKọRịTA Dị NA MKPụRụEDEMEDE
NA MKPụRụ ụDA ASụSụ

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Mkpụrụedemede Igbo
3.2 Mkpụrụedemede Igbo na mkpụrụ ụda asụsụ ogbo ya

4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Mgbe ọ bụla a na-amụ ihe gbasara usoro mkpụrụ ụda n’asụsụọbula,
Ikekeọnwụ, Ezikeojiakụ, Ụbanị na Ugọjị (1999) kọwapụtara na ọ dị
mkpa ileba anya na mmekọrịta dị n’etitimkpụrụ edemede na mkpụrụ ụda
asụsụ. Asụsụọ bụla nwere usoro e ji edepụta ya ma nwekwa mkpụrụ
ụdae ji akpọpụta ya. Mkpụrụedemede na mkpụrụ ụda asụsụ abụghị otu
ihe. Ọ bụmkpụrụ edemede ka e ji edetu mkpụrụ okwu ma were mkpụrụ
ụda asụsụ na-akpọpụta okwu.

N’asụsụ Igbo, mkpụrụ edemede e nwere e ji edetu asụsụ Igbo ka a na-
akpọ abịchịị mana e ji akara akpọmakpọ edetu mkpụrụ ụda asụsụ.
Asụsụọ bụla na-ewepụta abịchịị e ji ede ya mana ọ bụ otu mba ụwa na-
amụ maka mkpụrụ ụda asụsụ na-ekpebi ọdịdị na usoro akara
akpọmakpọ. Otu a bụ ‘International Phonetic Association’ na Bekee ma
ọ bụ IPA n’ịchafụ (Ikekeọnwụ na ndịọzọ, 1999).

N’ ọtụtụ asụsụ, mkpụrụ edemede na mkpụrụ ụda asụsụ anaghị eyitecha
n’etu e si edetu ha. Ọtụtụ oge, mkpụrụ ụda asụsụ na-eyimkpụrụ
edemede. Nke a pụtara ihe na Bekee. Bekee nwere mkpụrụ edemede iri
abụọ na isii ma nweemkpụrụ ụda asụsụ iri anọ na anọ. N’aka nke ọzọ, e
nwere asụsụ ndịmkpụrụ edemede ha na mkpụrụ ụda asụsụ ha ha
n’ọnụọgụ.

2.0 MBUNUCHE

Na ngwụcha yunit a, ị ga-enwe ike:

 mata myiri na ihe dị iche namkpụrụ edemede na mkpụrụ ụda
asụsụ

 kọwaa mkpụrụ edemede ole dị n’Igbo
 kpọpụtamkpụrụ ụda asụsụ ole dị n’Igbo

3.0 NDịNA KPọM KWẹM

3.1 Mkpụrụ edemede Igbo

Mkpụrụ edemede Igbo izugbe dị iri atọ na isii ebe mkpụrụ ụda asụsụ
Igbo izugbe dịkwa iri atọ na isii. Otu mkpụrụ ụda asụsụ na-anọchi anya
naanị otu mkpụrụ edemede (Nkamigbo, 2010). Nke a mere a ga-eji
kwuo na ezi mmekọrịta dị n’etịtịmkpụrụ edemede na mkpụrụ ụda asụsụ
Igbo izugbe. Etu o sila dị, Igbo izugbe ezuchaghị oke n’ịkọwa mkpụrụ
ụda asụsụ Igbo niile.

Lee abịchịị Igbo izugbe

a b ch d e f g gb gh gw
h i

ị j k kp kw l m n ṅ nw
ny o

ọ p r s sh t u ụ v w
y z

Abịchịị Igbo nwere otu dị iche iche. Nke mbụ, e kere abịchịị Igbo ụzọ
abụọ. Ha bụ:

a. Mgbochiume
b. Ụdaume

Mgbochiume Igbo dị iri abụọ na asatọ ebe ụdaume dị asatọ. E
kewakwara mgbochiumeụzọ abụọ. Ụzọmgbochiume abụọ bụ:

a. Mgbochiume nge
b. Mgbochiume mkpị

Mgbochiume nge bụmgbochiume ndị dị naanị otu ebe mgbochiume
mkpị bụmgbochiumendịmgbochiume nge abụọmejupụtara.
N’agbanyeghi na mgbochiume mkpịnwere mgbochiume nge abụọ, a na-
ewe ha ka otu mkpụrụ ụda asụsụ. Mgbochiume nge dị iri na itoolu ebe
mgbochiume mkpị dị itoolu. Lee mgbochiume nge.

b d f g h j k l

m n ṅ p r s t v

w y z

Ndị a bụmgbochiume mkpị:

ch gb gh gw kp kw nw ny

sh

E kekwara ụdaume  Igbo ụzọ abụọ. Ụzọ abụọ e kere ụdaume  Igbo bụ:

a. Ụdaarọ
b. Ụdamfe

Ụdaarọ bụ e, i,o,u mana udamfe bụ a,ị,ọ,ụ. Ikekeọnwụ na ndị ọzọ (1999)
anabataghị aha ndị a bụụdaarọ na ụdamfe. Ha kwuru na ụdịrị aha ndị a
abaghị uru maka ha anaghị egosi kpọm kwẹm ndịmiche dị na nkeji
ụdaume  abụọ ndịa.

Ha kwuru na mgbe a na-akpọpụta ụdaume  e,i,o,u, ntachi anaghị adị na
nkọlọ ma mgbe a na-akpọpụta ụdaume  a,ị,ọ,ụ, a na-enwe ntachi na
nkọlọ. Ọ bụ ndọghachi azụ ukwu ire na-eme ka ntachi dịna nkọlọ mgbe
a na-akọpụta ụdaume ndị otu nke abụọ. A naghị enwe ndọghachi azụ
ukwu ire na mkpọpụta ụdaume  ndị otu nke mbụ.

NNWALE ONWE

i. Depụta mgbochiume dị n’Igbo izugbe?
ii. Mgbochiume nge ole ka Igbo izugbe nwere?
iii. ch. Chọpụta mkpụrụ ụda asụsụ Igbo atọ na-apụtaghịn’edemede

n’Igbo izugbe.

3.2 Mkpụrụ edemede Igbona mkpụrụ ụda asụsụ ogbo ya

A na-edepụtamkpụrụ edemedeka ha na-adị n’ederede Igbo ma na-
edenyemkpụrụ ụda asụsụ n’ime akara ehuru / /. Lee mkpụrụ edemede na
mkpụrụ ụda asụsụ ha na-anọchi.

Mkpụrụ edemede Mkpụrụ ụda asụsụ

a /a/

b /b/

ch /ʧ/

d /d/

e /e/

f /f/

n /n/

ṅ /ŋ/

nw /ŋw/

ny /ɲ/

o /o/

ọ /ɔ/

g /g/

gb /gb/

gh /ɣ/

gw /gw/

h /ɦ/

i / i/

ị /I/

j /ʤ/

k / k/

kp /kp/

kw /kw/

l /Ɩ/

m /m/

p /p/

r /r/

s /s/

sh                                       /ʃ/

t /t/

u /u/

ụ /ʊ/

v /v/

w /w/

y /j/

z /z/

A naghị eji okpotokpo leta edepụta mkpụrụ ụda asụsụ.



IGB241 MODULE 1

31

NNWALE ONWE

Dee mkpụrụ ụda asụsụ na-anọchi anya mkpụrụ edemede ndị a:

i. ch

ii. gh

iii. y

iv. j

4.0 MMECHI

E ji mkpụrụ edemede edetu mkpụrụ okwu ma were mkpụrụ ụda asụsụ
akpọpụta okwu. Mkpụrụ edemede e ji edetu asụsụ Igbo ka a na-
akpọabịchịị Igbo ma were akara ehuruedetu mkpụrụ ụda asụsụ. Ezi
mmekọrịta dị n’etiti mkpụrụ edemede na mkpụrụ ụda asụsụ Igbo izugbe
n’ihi na otu mkpụrụ ụda asụsụ na-anọchi anya otu mkpụrụ edemede. O
nweghi nke ka ibe ya.

5.0 NCHịKọTA

Ọnụọgụmkpụrụ edemede na mkpụrụ ụda asụsụ Igbo izugbe bụ otu. E
nwere mkpụrụ edemede iri atọ na isii na mkpụrụ ụda asụsụ iri atọ na isii
n’Igbo. Otu mkpụrụ ụda asụsụ na-anọchi anya otu mkpụrụ edemede
n’Igbo. Mgbochiume Igbo izugbe dị iri abụọ na asatọ ebe ụdaume dị
asatọ.

6.0 IHE OMUME

1. Dee maka mmekọrịta dị n’etiti mkpụrụ edemede na mkpụrụ ụda
asụsụ Igbo izugbe.
a. Kowaa ihe dị iche n’etiti
b. mgbochiume na ụdaume
c. ụdaarọ na ụdamfe

7.0 NRỤTỤAKA/NGụMI

MODUL 2 NKỌCHA, ỤDỊDỊ NA NNỌNA EBE
MKPỤRỤỤDAASỤSỤ

Na modul 1, ị mụrụ maka ụzọ e si akpọpụta mkpụrụ ụdaasụsụ na alaka
ya ga, hụ usoro mkpụrụ ụda na mkpụrụ ụdaasụsụ nakwa mmekọrịta dị
na mkpụrụedemede na mkpụrụ ụda asụsụ. Na modul a, ị ga-amụzị maka
mkpụrụ ụdaasụsụ n’uju. Nke a pụtara na ị ga-agụ banyere ụdaume na
mgbochiume, ihe ha bụ, ụdịdị ha ga nakwa ọnọdụ ha na-anọ na mkpụrụ
okwu.Ụdaume bụmkpụrụ ụda asụsụ ndị ahụ a na-akpọpụta site na
nkupụta ume na-aga werewere n’enweghi mmetụta otu njiakpọ na ibe
ya. Nke a bụ otu ihe dị iche n’etiti ụdaume na mgbochiume.

Mgbochiume bụmkpụrụ ụda asụsụ ndị a na-enwe mgbochi ikuku na
mkpọpụta ha site na mmetụkọnjiakpọ na ibe ya.  Igbo izugbe nwere
ụdaume asatọ ma nwee mgbochiume iri abụọ na asatọ. Ụdaume Igbo
enweghi mgbochi ọ bụla gbasara ọnọdụ ha na-anọ na mkpụrụ okwu.
Nke a pụtara na e nwere ike ịhụụdaume  n’ebe ọ bụla na mkpụrụ okwu.
Mana mgbochiume anaghị ejedebe okwu Igbo. Ụdaume na mgbochiume
na-emejupụta nkejiokwu. Nkejiokwu bụ ikeri mkpụrụ okwudị ka
mkpọpụta ụda na etu ekumume ha siri dị.

Ndị na-esote bụ nkegasị dị na modul 2

Yunit 1 Nkọcha ụdaume
Yunit 2 Ụdịdị na nnọna ebe ụdaume
Yunit 3 Ntụcha mgbochiume
Yunit 4 Ụdịdị na nnọna ebe mgbochiume
Yunit 5 Nkejiokwu

YUNIT 1 NKọCHA ụDAUME

NDịNA

1.0 Mkpọlite
2.0 Mbunuche
3.0 Ndịna  kpọm kwẹm

3.1 Nkọcha ụdaume
4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Asụsụọ bụla nwere ụda okwu mebere ya. Igbo nwekwara ụda okwu ndị
nke ya. Ọ bụụdaokwu ka e ji asụasụsụ ma na-akparịtaụka. Ụda okwu na-
apụta ihe na mkpụrụ edemede na mkpụrụ ụda asụsụ. E kere ụda
asụsụụzọ abụọ. Ha bụụdaume na mgbochiume. Mgbochiume bụmkpụrụ
ụda asụsụ ndị ahụ na-enwe mgbochi ikuku na mkpọpụta ha site na
mmetụta njiakpọ na ibe ya mana a naghị enwe mgbochi ikuku na
mkpọpụta ụdaume n’ihi na o nweghinjiakpọ ya na ibe ya na-emetụta. Na
modul a, a ga-enyocha nkọwa, ụdịdị na nnọna ebe mkpụrụ ụda asụsụdị
n’Igbo.

2.0 MBUNUCHE

Na ngwụcha yunit a, ị ga-enwe ike:

 kpọpụta ụdaume
 see chaatịụdaume Igboizugbe
 nye ọmụma atụụdaume

3.0 NDịNA KPọM KWẹM

3.1 Ntụcha ụdaume

Ụdaume bụmkpụrụ ụda asụsụ ndị ahụ a na-akpọpụta site na nkupụta
ume na-aga werewere n’enweghi mmetụta otu njiakpọ na ibe ya. Nke a
bụ otu ihe dị iche n’etiti ụdaume na mgbochiume . Igbo izugbe nwere
ụdaume  asatọ. Ha bụ: /a e i ɪ o ɔ u ʊ/.

Chaatịụdaume  Igboizugbe

Chaatịụdaume  na-egosipụta etu e si akpọpụta ụdaume  Igbo.

Mkpọpụta ụdaume  na mmalite mkpụrụ okwu

/i/ Ụdaume ntachi ihu njasa:

ihu azụ
u

ʊ
i

I

e o

ɔ

a

njasa okirikiri

oghe

oghe
etiti

ntachi
etiti

ntachi

ibi        /ibi/ imi        /imi/

isi          /isi/ iti /iti/

/I/ Ụdaume ntachi etiti ihu njasa:

ịga        /ịga/

ịkọ /ịkọ/

ịbụ /ịbụ/

ịma /ịma/

/u/ Ụdaume ntachi azụ okirikiri:

udu        /udu/

uko        /uko/

uze /uze/

ubu /ubu/

/ʊ/ Ụdaume ntachi etiti azụ okirikiri:

ụdọ /ʊdɔ/

ụkwa     /ʊkwa/

ụbọ /ʊbɔ/

ụgụ /ʊgʊ/

/e/ Ụdaume oghe etiti ihu njasa:

egwu        /egwu/

eke          /eke/

enyi /eɲi/

ego /ego/

/o/ Ụdaume oghe etiti azụ okirikiri:

obe        /obe/

odo       /odo/

oku /oku/

opi /opi/

/ɔ/ Ụdaume oghe azụ okirikiri:

ọzọ /ɔzɔ/

ọgọ /ɔgɔ/

ọka /ɔka/

ọgwụ /ɔgwʊ/

/a/ Ụdaume oghe ihu njasa

aga        /aga/

anya      /aɲa/

akwa /akwa/

aja /aʤa/

NNWALE ONWE

a. Kọwaa ụdaume  ndị a ma nye ọmụma atụha abụọabụọ na mkpụrụ
okwu

i. /ɔ/

ii. /u/

iii. /e/

iv. /a/

b. Kọwaa ndịmiche dị n’etiti ụdaume  ndị a:/i/ na /ɪ/.

4.0 MMECHI

Mkpọpụta ụdaume asatọ dị n’Igboizugbe bụ ndị a: ntachi ihu njasa,
ntachi etiti ihu njasa, ntachi azụ okirikiri, ntachi etiti azụ okirikiri, oghe
etiti ihu njasa, oghe etiti azụ okirikiri, oghe azụ okirikiri, na oghe ihu
njasa.

5.0 NCHịKọTA

Ụdaume asatọ ndị ahụ e nwere n’Igbo nwere ọnọdụ mkpọpụta asatọdị ka
a kọwarala na mmechi.

6.0 IHE OMUME

1. Kedu ụdaume  ndị nwe ọnọdụ mkpọpụta ndị a:
a. oghe etiti azụ okirikiri?
b. ntachi azụ okirikiri?

2. ch. ntachi etiti azụ okirikiri?

7.0 NRỤTỤAKA/NGụMI

Ụwalaka, MaryAngela. (1996). Fonọlọjị na ntọasụsụ Igbo. Ibadan:
Kraft Books.

YUNIT 2 ỤDịDị NA NNọNA EBE ụDAUME

NDịNA

1.0 Mkpọlite
2.0 Mbunuche
3.0 Ndịna  kpọm kwẹm

3.1 Ihe atọdị mkpa na nkọwa ụda-ume
3.2 Nnọna ebe ụdaume

4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Chaatịụdaume  e gosiri na yunit nke mbụ,na nkeji a, na-akọwa na n’ime
ụdaume  asatọ e nwere n’Igbo, e nwere ụdịdịụdaume  ndị a:

ụdaumeihu na ụdaume  azụ

ụdaumeelu na ụdaumeala

ụdaume  oghe na ụdaume  okirikiri

2.0 MBUNUCHE

Na ngwụcha yunit a, ị ga-enwe ike:

 mata ụzọ ihe atọ dị mkpa banyere mkpọpụta ụda-ume
 kọwaa ụzọ ihe atọ ndị ahụ nke ọma
 detu ọmụma atụụdaume  mgbe ha nọ na mmalite, etiti nakwa

njedebe mkpụrụ okwu ga

3.0 NDịNA KPọM KWẹM

3.1 Ihe atọ ndị dị mkpa na nkọwa ụdaume

Ihe atọndịdị mkpa na nkọwa ụdaumedịka Ikekeọnwụ na ndị ọzọ (1999)
depụtaragụnyere:

a.Etu ire siri dị n’ime ọnụ

b. Akụkụ ma ọ bụ nkeji ire na-arụọrụ mgbe mkpọpụta

ch. Ọnọdụ egbugbere ọnụ nọ mgbe mkpọpụta

A. Etu ire siri dị n’ime ọnụ pụtara ma ire ọ dị elu ka ọ dị ala n’ọnụ
mgbe mkpọpụta ụda-ume. Nke a bụịmata etu ire siri dị nso
n’akpo ma ọ bụka ogologo ya siri jedebe n’akpo.Ọnọdụ a nwere
nkeji anọ.

Ha bụ: Ntachi /i/   /u/

Ntachi etiti /ɪ/   /ʊ/

Oghe etiti /e/   /o/

Oghe /a/   /ɔ/

Ikekeọnwụ na ndịọzọ (1999) kọwara na ntachi-etiti na oghe-etiti bụ aha
otu IPA nabatara e ji dochie ntachitụ na nghetụ.

B. Akụkụ ma ọ bụ nkeji ire na-arụọrụ mgbe mkpọpụta bụịmata ma ọ
bụ n’ihu ire kaọ bụn’azụ ire ka ụda siri pụta. Na nkọwa nke a, e
nwere nkewa abụọ. Ha bụ:

Ụdaume ihu /i/  /ɪ/  /e/  /a/

Ụdaume azụ /u/  /ʊ/ /o/  /ɔ/

C. Ọnọdụ egbugbere ọnụ nọ mgbe mkpọpụta bụịchọpụta ma
egbugbere ọnụ ajasara ajasa ka ha adị okirikiri mgbe a na-
akpọpụta ụdaume  nke ọ bụla

Ụdaume njasa /i/ /ɪ/  /e/  /a/

Ụdaume okirikiri /u/ /ʊ/ /o/ /ɔ/

Ọ dị mkpa ịghọta na ụdaume ihu niile bụcha ụdaume njasa ebe
ụdaumeazụ niile bụchakwa ụdaume okirikiri.

NNWALE ONWE

i. I kwetara na ndịmiche dị n’etiti nghetụ na oghe-etiti? Kwadoo
azịza gị.

ii. Kpọsịpụta ihe atọ dị mkpa na nkọwa ụdaume.
iii. ch. Depụta mkpụrụ okwu abụọ abụọ ebe ụdaume ndị a nọ n’etiti

/ʊ/, /e/, /o/

3.2 Nnọna ebe ụdaume

Na nkeji a, e lebara anya n’ọnọdụ dị iche iche ụdaume  na-anọ na
mkpụrụ okwu Igbo.

Na mmalite mkpụrụ okwu

a

anyụ

agụ

e

elu

echi

i

ime

ije

ị

ịsha

ịkpa

o

okwu

ole

ọ

ọka

ọrụ

u

ubi

ugo

ụ

ụgụ

ụka

N’etiti mkpụrụ okwu

a

asatọ

karama

e

nnekwu

obere

i

echiche

onyinyo

ị

akịdị

ụzịza

o

nwoke

igodo

ọ

ụbọchị

ọgọdọ

u

ebule

omume

ụ

nnụnụ

ọtụtụ

Na njedebe mkpụrụ okwu

a

mkpa

ọnwa

e

ose

nne

i

ugiri

mkpi

ị

ụtarị

akpị

o

ero

ego

ọ

anọ

ụbọ

u

egwu

otu

ụ

akwụ

mbụ

NNWALE ONWE

i. N’ọnọdụ ole ka ụdaume na-anọ na mkpụrụ okwu Igbo?
ii. Nye otu ọmụma atụ nke gị.

4.0 MMECHI

Ụdaume Igbo enweghi mgbochi ọ bụla gbasara ọnọdụ ha na-anọ na
mkpụrụ okwu. Nke a pụtara na e nwere ike ịhụụdaume n’ebe ọ bụla na
mkpụrụ okwu.

5.0 NCHịKọTA

Ụdaume ihu niile bụụdaume njasa ebe ụdaume azụ niile bụkwa ụdaume
okirikiri. Ụdaumenwere ike ịnọn’ebe ọ bụla na mkpụrụ okwu.

6.0 IHE OMUME

1. Gịnị bụ njirimara ụdaume?
2. Olee ihe i chere kpatara ụdaume ji anọ n’ebe ọ bụla na mkpụrụ

okwu?

7.0 NRỤTỤAKA/NGụMI

Ikekeọnwụ, Clara, Ezikeojiakụ,P.A. Ụbanị, Anọsike & Ugọjị, Jumbo.
(1999). Fọnọlọjị na grama Igbo. Ibadan: University Press PLC.

Nkamigbo, Linda C. (2010). Kwuo ya n’Igbo. Nkpor: Brystevand
Publishers.

YUNIT 3 NKọCHA MGBOCHIUME

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Nkọcha mgbochiume
4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Mgbochiume bụmkpụrụ ụda asụsụ ndị a na-enwe mgbochi ikuku na
mkpọpụta ha site na mmetụkọnjiakpọ na ibe ya. Igbo nwere
mgbochiume iri abụọ na asatọ. Ha bụ/b ʧ d f g gb ɣ gw h ʤ k kp kw Ɩ m
n ŋ ŋw ɲ p r s ʃ t v w j z/

ChaatịMgbochiume

Chaatịmgbochiume na-egosi etu esi akpọpụta mgbochiume Igbo.

Ụdịdị
mkpọpụta

K
ee

gb
u

gb
er

e
ọn

ụ
ab

ụọ
K

ee
gb

u
gb

er
e

ọn
ụ

na
ez

e
ke

an
yụ

r
ụ K

ea
zụ

a
ny

ụr
ụ

ke
ak

po
ik

e
ke

ak
po

nr
o

ke
eg

bu
g

be
re

ọn
ụ

na
ọd

ụ
ak

po
ke

ek
o

ak
pị

rị

Ụda ike
ndapụta

p  b t  d k g kwgw

Ụdaịke
ndakpu

kp
gb

Ụda imi m n ɲ ŋ ŋw

Ụdachịị ʧ ʤ
Ụdashịị f v s z ʃ ɣ ɦ
Ụdarịị r
Ụdalịị Ɩ
Ụdawayị/
ụdayịị

j w

Ụda ndị dị n’aka ekpe bụenweolu/ụdaogbi ebe ndị dị n’aka nri
bụnnweolu/ụda mpụta.

2.0 MBUNUCHE

Na ngwụcha yunit a, ị ga-enwe ike:

 kpọpụta mgbochiume ndị bụenweolu na ndị bụnnweolu
 kọwasịụda mgbochiume nke ọma

3.0 NDịNA KPọM KWẹM

3.1 Mkpọpụta mgbochiume na mkpụrụ okwu ga

/p/ ụdaike kegbugbere ọnụenweolu

opi

apa

pio

pịa

/b/ ụdaike kegbugbereọnụnnweolu

ụba

ubi

bie

bụọ

/t/ ụdaike keanyụrụenweolu

ụtọ

ọtọ

tie

taa

/d/ ụdaike keanyụrụnnweolu

ndụ

ude

daa

die

/k/ ụdaike keakponro enweolu

aka

nkụ

kụọ

kee

/g/ ụdaike keakponro nnweolu

ịga

ọgụ

gụọ

gaa

/kw/ ụdaike keegbugbereọnụna ọdụakpo enweolu

ọkwa

akwara

kwee

kwaa

/gw/ ụdaike keegbugbereọnụ na ọdụakpo nnweolu

ogwe

egwu

ogwu

gwee

/kp/ ụdaike ndakpu keegbugbereọnụenweolu

ụkpa

ọkpọ

kpụọ

ọkpa

/gb/ ụdaike ndakpu keegbugbereọnụnnweolu

ugbo

mgbe

ogbe

ịgba

/m/ ụdaimi keegbugbere ọnụ

mma

ome

mmee

mụọ

/n/ ụdaimi keanyụrụ

ọnụ

anụ

nne

na

/ɲ/ ụdaimi keakpoike

anya

ọnya

enyi

anyụ

/ŋ/ ụdaimi keakponro

aṅụ

aṅa

ọṅụ

ṅụọ

/ŋw/ ụdaimi keegbugbereọnụ na ọdụakpo

nwa

nwaanyị

nwe

nwụọ

/ʧ/ ụdachịị keazụanyụrụenweolu

ochie

ọcha

chịa

chee

/ʤ/ ụdachịị keazụanyụrụnnweolu

uju

ajọ

ụja

jee

/f/ ụdashịị keegbugbereọnụ na eze enweolu

afọ

efu

ụfụ

fee

/v/ ụdashịị keegbugbereọnụ na eze nnweolu

mvọ

vụọ

avele

avịa

/s/ ụdashịị keanyụrụenweolu

asị

ụsụ

esu

ụsa

/z/ ụdashịị keanyụrụnnweolu

ọzọ

azụ

eze

nzu

/ʃ/ ụdashịị keazụanyụrụenweolu

asha

ịsha

ẹshụ

/ɣ/ ụdashịị keakponro nnweolu

agha

aghụ

ghaa

ghee

/ ɦ/ ụdashịị keekoakpịrịnnweolu

ahụ

ihe

ọhụ

ihu

/r/ ụdarịị keanyụrụnnweolu

uru

arụ

ire

ara

/Ɩ/ ụdalịị keanyụrụnnweolu

ụlọ

elu

ala

olu

/j/ ụdayịị keakpoike nnweolu

oyi



IGB241 MODULE 2

49

ọyị

ọyọ

yie

/w/ ụdayịị keegbugbereọnụ na ọdụakpo nnweolu

ewu

ụwa

ewi

awọ

NNWALE ONWE

i. Ole ka mgbochiume Igbo dị?
ii. Kọwaa ihe dịiche dị n’etiti mgbochiume ndị a:

/f/ na /v/
/ɲ/ na /ŋ/

/kp/ na /k/

4.0 MMECHI

N’Igbo, ụdaimi niile, ụdarịị, ụdalịị na ụdayịị bụnnweolu. Ụda niile
bụenweolu  bụụdaogbi ebe ụda ndị bụnnweolu  bụụdampụta.

5.0 NCHịKọTA

A bịa na chaatịmgbochiume, ụda ndị dị n’aka ekpe bụenweolu /ụda ogbi
ebe ndị dị n’aka nri bụnnweolu /ụda mpụta.

Ebe e nwere naanị otu ụda n’igbe apụtaghị na ogbo ya adịghị n’asụsụ
mba ụwa ndịọzọ kama ọ pụtara na Igbo enweghịmkpụrụ ụda asụsụ ahụ.
Ọmụma atụ: Igbo izugbe nwere naanịụdashịị keazụanyụrụenweolu  /ʃ/
mana ogbo ya nnweolu /ʒ/ dị na Bekee n’olu-ndị Igbo.

6.0 IHE OMUME

Depụta akara na-anọchi anya mkpụrụ ụda asụsụ ndị a:

1. ụdaike ndakpu keegbugbereọnụnnweolu
2. ụdachịị keazụanyụrụenweolu
3. ch. ụdaike keakponro nnweolu
4. ụdaimi keegbugbereọnụ na ọdụakpo

7.0 NRỤTỤAKA/NGụMI

Ezeuko, R.O. & A.E. Chira. (2005). Fonetiiks na fonọlojị Igbo. Awka:
Kristophel Publishers.

Ụwalaka, MaryAngela. (1996). Fonọlọjị na ntọasụsụ Igbo. Ibadan:
Kraft Books.

YUNIT 4 ỤDịDị NA NNọNA EBE MGBOCHIUME

NDịNA

1.0 Mkpọlite
2.0 Mbunuche
3.0 Ndịna  kpọm kwẹm

3.1 Nkeụdịmgbochiume
3.1.1 Ebe mkpọpụta mgbochiume
3.1.2 Ụdịdị mkpọpụta mgbochiume
3.1.3 Ọnọdụ mkpọụda/eko akpịrị mgbe mkpọpụta

mgbochiume
3.2 Nnọna ebe mgbochiume

4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

A bịa na nnyocha ụdịdịmgbochiume, ihe atọ dị mkpa. Ha bụ:

a. Ebe mkpọpụta mgbochiume
b. Ụdịdị mkpọpụta mgbochiume
ch. Ọnọdụmkpọụda/eko akpịrị mgbe mkpọpụta mgbochiume

Ebe mkpọpụta na-egosipụta nji-akpo ya na ibe ya na-ejekọrịta mgbe
mkpọpụta ụda, nke pụtara ebe a na-enwe mmekọrịta nji-akpo na ibe ya.
O nwere ike ịbụ n’egbugbereọnụ, n’anyụrụ, n’akpoike, n’akponro, wdg.

Ụdịdị mkpọpụta ma ọ bụ etu mkpọpụta bụ etu mkpụrụ ụda siri daa ụda
ma ọ bụ haọnụ mgbe a kpọpụtara ya. Ọ na-egosi etu ihe mgbochi siri
metụta ikuku ume/ ọwaakpọmụda e ji emebe mgbochiume ahụ.
Ikekeọnwụ na ndịọzọ (1999) kọwara na ihe mgbochi nwere ike mee ka
ikuku ume kwụsị kpam kpam obere oge. Ọ bụrụ na e jiri ike mepee
mgbochi a, mgbochiume a ga-akpọpụta bụụdaike dị ka /p, b, t, d/. O
nwere ike bụrụ na e nweghi ihe mgbochi kpamkpam kama na ọgan
okwu abụọ bịakọtara ọnụ ma hapụ obere oghere n’etiti ha ebe ikuku si
apụ. Ụdịmgbochiume e si etu a kpọpụta ka a na-akpọụdashịịdị ka /f, v, s,
z, ɦ/. E nwee ihe mgbochi kpamkpam, nke mere ka ikuku ghara ịpụta
obere oge, dị ka na mkpọpụta ụdaike ma mepee yabụ mgbochi
nwayọọdị ka na mkpọpụta ụda shịị, a na-enwetaụdachịị.

Na nkọwa ọnọdụ mkpọụda, a ga-ekwu ma ha na-ama jijiji mgbe a na-
akpọpụta mgbochiume ahụ. Ọ bụrụna ha na-ama jijiji, a na-asị na
mgbochiume ahụ nwere olu. Ọ bụrụ na e nweghiọmajijiji mkpọụda, a

na-asịmgbochiume ahụ bụmgbochiume enweolu. Na nkegasị ndị na-
esote, e lebara anya n’ụdịdịkpọm kwẹm.

2.0 MBUNUCHE

Na ngwụcha yunit a, ị ga-enwe ike:

 kọwaa ihe ọdịdịuda bụ
 kọwaa ebe mkpọpụta mgbochiume dị iche iche
 kpọpụtaụdịdị mkpọpụta mgbochiume dị iche iche
 depụta ọnọdụ mkpọ-ụda/eko akpịrị mgbe a na-akpọpụta

mgbochiume ga
 Ịkọwasịọnọdụmgbochiume nwere ike ịnọ na mkpụrụ okwu.

3.0 NDịNA KPọM KWẹM

3.1 Nkeụdịmgbochiume

Anyị ga-akọwami ihe ndị dị mkpa na mkpọpụta mgbochiume.

3.1.1 Ebe mkpọpụta mgbochiume

Ebe mkpọpụta mgbochiume bụ ọgan okwu ndị na-emetụta ma a na-
akpọpụta mgbochiume. Ezeuko na Chira (2005) kọwara ebe mkpọpụta
mgbochiume ga tinyekwara akpọmakpọ ha. Ebe mkpọpụta na
akpọmakpọ mgbochiume ga ha depụtara gụnyere:

1. Ụda keegbugbereọnụ abụọ

a. /p/na /b/

i. Egbugbereọnụ elu na nke ala na-emechikọta.

ii. Ọdụakpo na-emechi ka ikuku ghara ịga n’uji imi.

iii. Egbugbereọnụ elu na nke ala ga-emeghe; a nụụda.

iv. Akpọmụda sitere n’ọwaikuku nsinangụ.

v. Ha bụụdaọnụ.

b. /kp/ na /gb/

i. Egbugbereọnụ elu na nke ala na-emechikọta; n’otu aka
ahụ,ọdụakpo na-emechi ka ikuku ghara ịga n’uji imi.

ii. Mkpọụda na-asụchigha azụ site n’ume nkukpu.

iii. Egbugbereọnụ elu na nke ala ga-emeghe a nụụda.

iv. Akpọmụda sitere n’ọwaikuku nsina eko.

v. Ha bụụdaọnụ.

ch. /m/

i. Egbugbereọnụ elu na nke ala na-emechikọta.

ii. Ọdụakpo na-emeghe ka ikuku si n’uji imi gafee.

iii. Egbugbereọnụ elu na nke ala ga-emeghe ụda imi apụta.

iv. Akpọmụda sitere n’ọwaikuku nsinangụ.

v. Ọ bụụdaimi.

2. Ụda keegbugbereọnụ na eze

a. /f/ na /v/

i. Egbugbere ọnụ ala ga-emetụ eze elu.

ii. Ikuku ga-esi n’obere oghere dị n’etiti egbugbere ọnụ ala
na eze elu gafee.

iii. Ọdụ akpo ga-emechi ka ikuku ghara ịga n’uji imi.

iv. Akpọmụda sitere n’ọwaikuku nsinangụ.

v. Ha bụụdaọnụ.

3. Ụda keanyụrụ

a. /t/ na /d/

i. Ọnụ ire na-akpado anyụrụ eze elu.

ii. Ọdụ akpo na-emechi ka ikuku ghara ịga n’uji imi.

iii. Akụkụ ire na-egbochi ikuku ịpụ.

iv. Akpọmụda sitere n’ọwa ikukunsina ngụ.

v. Ha bụụda ọnụ.

b. /s/ na /z/

i. Ọnụ ire na ahụ ire na-anọkete anyụrụ eze elu nso mana a
na-enwe obere oghere n’etiti ha ebe ikuku ga-esi gafe.

ii. Ọdụ akpo na-emechi ka ikuku ghara ịga n’uji imi.

iii. Eze elu na eze ala na-anọkwa nso.

iv. Akpọmụda sitere n’ọwa ikukunsina ngụ.

v. Ha bụụda ọnụ.

ch. /n/

i. Ahụ ire na-akpado anyụrụ eze elu.

ii. Ọdụ akpo na-emeghe ka ikuku si n’uji imi gafee.

iii. Ahụ ire na-agbadata ka e wee nwee ụda imi.

iv. Akpọmụda sitere n’ọwa ikukunsina ngụ.

v. Ọ bụụda imi.

d. /r/

i. Ọnụ ire na-akụtụ n’azụ anyụrụ na-ama jijiji.

ii. Ọdụ akpo na-emechi ka ikuku ghara ịga n’uji imi.

iii. Akpọmụda sitere n’ọwa ikukunsina ngụ.

iv. Ọ bụụda ọnụ.

e. /Ɩ/

i. Ọnụ ire na-atachido n’azụ anyụrụ eze elu, ebe a ga-enwe
oghere n’akụkụ ire abụọ ebe ikuku si agafe.

ii. Ọdụ akpo na-emechi ka ikuku ghara ịga n’uji imi.

iii. Akpọmụda sitere n’ọwa ikukunsina ngụ.

v. Ọ bụụda ọnụ.

4. Ụda keazụanyụrụ

a.  /ʧ/ na /ʤ/

i. Ahụ ire na-emetụta azụ anyụrụ.

ii. Ọdụ akpo na-emechi ka ikuku ghara ịga n’uji imi.

iii. Ikuku na-apụ mgbe mkpachi ahụ ire na azụ anyụrụ
meghere, ụda eso ya.

iv. Akpọmụda sitere n’ọwa ikukunsina ngụ.

v. Ọ bụụda ọnụ.

b. /ʃ/

i. Ọnụ ire na azụ anyụrụ na-abịakọta nso nke na a na-enwe
obere oghere n’etiti ha ebe ikuku si agafe.

ii. Egbugbere ọnụ elu na nke ala na-adị okirikiri.

iii. Ọdụ akpo na-emechi ka ikuku ghara ịga n’uji umi.

iv. kpọmụda sitere n’ọwa ikukunsina ngụ.

v. Ọ bụụda ọnụ.

5. Ụda keakpoike

a. /ɲ/

i. Ọdụ akpo na azụ ire na-anọ ezigbo nso iji gbochie ikuku
ịgafe n’ọwa ọnụ.

ii. Ahụ ire na-akpachido akpoike.

iii. Ọdụ akpo na-emeghe ka ikuku si n’uji imi gafee.

iv. Akpọmụda sitere n’ọwa ikukunsina ngụ.

v. Ọ bụụda ọnụ.

b. /j/

i. Ahụ ire na-arịgo elu nọrọakpo ike nso ma nye nwa obere
oghere ebe ikuku ga-esi gafe.

ii. Ọdụ akpo na-emechi ka ikuku ghara ịga n’uji imi.

iii. Akpọmụda sitere n’ọwa ikukunsina ngụ.

iv. Ọ bụụda ọnụ.

6. Ụda keakpo nro/ Ụda keọdụ akpo
a. /k/ na /g/
i. Azụ ire ga-ala elu ga kpachido n’akpo nro ka ikuku ghara

ịgafe n’ọnụ.

ii. Ọdụ akpo na-emechi ka ikuku ghara ịga n’uji imi.

iii. Akpọmụda sitere n’ọwa ikukunsina ngụ.

iv. Ha bụụda ọnụ.

b. /ŋ/

i. Azụ ire na-akpachido n’akpo nro (ọdụ akpo) nke ga-egbochi
ikuku isi n’ọnụ gafee.

ii. Ọdụ akpo na-emeghe ka ikuku si n’uji imi gafee.

iii. Azụ ire na-agbadata ụda e wee pụta.

iv. Akpọmụda sitere n’ọwa ikukunsina ngụ.

v. Ọ bụụda imi.

ch. /ɣ/

i. Azụ ire na-emetụrụakpo nro (ọdụ akpo) ma nye nwa obere
oghere n’etiti ha ebe ikuku ga-esi pụ.

ii. Ọdụ akpo na-emechi ka ikuku ghara ịga n’uji imi.

iii. Akpọmụda sitere n’ọwa ikukunsina ngụ.

iv. Ọ bụụda ọnụ.

7. Ụda keegbugbere ọnụ na ọdụ akpo

a. /kw/ na /gw/

i. Azụ ire na ọdụ akpo na-abịakọte nso site n’azụ ire ịsuli elu
ga jekwuru ọdụ akpo.

ii. Ọdụ akpo na-emechi ka ikuku ghara ịga n’uji imi.

iii. A na-enwe obere oghere ebe ikuku si agafe.

iv. Egbugbere ọnụ na-adị okirikiri.

v. Akpọmụda sitere n’ọwa ikukunsina ngụ.

vi. Ha bụụda ọnụ.

b. /w/

i. Azụ ire na-asụli elu n’azụ gaa nso n’ọdụ akpo ma hapụ
nwa obere oghere ebe ikuku si aga.

ii. Ọdụ akpo na-emechi ka ikuku ghara ịga n’uji imi.

iii. Egbugbere ọnụ na-adị okirikiri.

iv. Akpọmụda sitere n’ọwa ikukunsina ngụ.

v. Ọ bụụda ọnụ.

ch. /ŋw/

i. Azụ ire na-asụla azụ laa elu ga tado n’ọdụ akpo ka ikuku
ghara isi n’ọnụ ga.

ii. Ọdụ akpo na-emeghe ka ikuku si n’uji imi gafee.

iii. Akpọmụda sitere n’ọwa ikukunsina ngụ.

iv. Ọ bụụda imi.

8. Ụda keekoakpịrị

a. /ɦ/

i. Ụme nkukpu na nke nkukpụta jekọrọ n’eko akpịrị mee ka
mkpọụda maa jijiji.

ii. Ọ bụụda mpụta.

iii. Ọ bụụda ekoakpịrị.

iv. Ọ bụụda ọnụ.

3.1.2 Ụdịdị mkpọpụta mgbochiume

Ụdịdị mkpọpụta mgbochiume na-egosi etu e si enwemgbochi ikuku oge
a na-akpọpụta mgbochiume tinyere ọwa ikuku ebe mgbochi ahụ sitere.
Ezeuko na Chira (2005) kọwapụtara ihe ndi a d.k.

1. Ụda ike

E kereụdaike ụzọ abụọ. Ha bụ:

a. Ụda ike ndapụta

b. Ụda ike ndakpu

Ụdaike ndapụta

Na mkpọpụta ụda asụsụ ndị a, a na-enwe mgbochi ikuku sitere n’ọwa
ikukunsina ngụ. Mgbochi ikuku na-abụ n’ebe e nwere njiakpọ ndị a:

i. egbugbere ọnụ abụọ imechi kpamkpam

ii. ọnụ ire ịkpachido n’anyụrụ eze elu

iii. azụ ire ịkpachido n’ọdụ akpo

Ọ bụrụ na mkpachido ikuku meghee, ụda ndị a na-adapụta n’ike site
n’ikupụta ume. Nke a pụtara na ụda ha na-esizi n’uji ọnụpụta n’ọnụka a
gbara egbe. Ụdaasụsụ ndị a bụụdaike ndapụta:-

/p/ /b/ /t/ /d/ /k/g/ /kw/ /gw/

Ụda ike ndakpu

Na mkpọpụta ụda asụsụ ndị a, a na-enwe mkpachido ikuku si n’ọwa
ikuku nsina eko. Mgbochi ikuku na-abụ n’ebe e nwere njiakpọ ndị a:

i. egbugbere ọnụ abụọ imechikamkpam ma batụ n’ime

ii. ọdụ akpoịkpachido nkọlọ ka ikuku ghara isi n’uji imi gafe

Site n’ume nkukpu na mkpachido ikuku n’ọwa ọnụụzụ agaghị adịchaka
mgbe a na-akpọpụta ụdaike ndapụta, n’ihi na ikuku na-asụchigha azụ
n’eko akpịrị. Mgbe mkpachido a meghere, ikuku na ụda na-adapụta.
Mana ike o ji apụta eruchaghị ka nke ụda ike ndapụta. Ụda ike ndakpu
dị sọọsọ abụọ n’asụsụ Igbo. Ha bụ /kp/ na /gb/

2. Ụdaimi

Mgbe a na-akpọpụta ụda imi, a na-enwe mgbochi ikuku n’oghere ọnụ
ebe ikuku ga-alachi azụ n’imi ka e wee mepụta ụda site n’imi. Ụda imi
gụnyere /m/ /n/ /ɲ/ /ŋ/ na /ŋw/.

3. Ụdachịị

Mgbe a na-akpọpụta ụda asụsụ ndị a, eze na-ebu ụzọ tachie. Mgbe ọ ga-
asaghezi, ikuku esi n’oghere eze pụọ nwayọọnwayọọ, ọmụmaatụ, /ʧ/ na
/ʤ/

4. Ụdashịị

Na mkpọpụta ụda asụsụ ndị a, a na-enwe mgbochi ikuku n’uji ọnụ mgbe
eze na egbugbere ọnụ na-emetụta mana a ga-enwe oghere ebe ikuku ga-
esi na-amịpụ amịpụ, ịma atụ: /f/ /v/ /s/ /z/ /ʃ/ /ɣ/ na /ɦ/.

5. Ụdarịị

Na mkpọpụta ụda asụsụ ndị a, ire na-eje kụtụ anyụrụ ma na-akụ ọsịịsọ
ọsịịsọ. Ụdarịịdị n’Igbo bụnaanị/r/.

6. Ụdalịị

Mgbe a na-akpọpụta ụda asụsụ a, ire na-eje metụ anyụrụ, ikuku ana-esi
n’akụkụ ya naabọ na-agafe. Ụdalịị dị n’Igbo bụ /Ɩ/.

7. Ụdayịị

Na mkpọpụta ụda asụsụ ndị a, a na-emeghe egbugbere ọnụ ka ikuku si
n’oghere ọnụ na-apụta werewere. Ha bụụda akpọ. Lee ha /j/ na /w/

3.1.3 Ọnọdụmkpọụda/eko akpịrị na mkpọpụta mgbochiume

Ọ dịụzọ ihe abụọ a rụtụrụ aka na nkọwa ndịmiche dị n’ụda asụsụdị
kandịmiche dị n’ụda ike, ụdachịị na ụdashịị. Ihe dị iche bụ na ụfọdụ
bụenweolu /ụdaogbi ebe ndịọzọ bụnnweolu /ụda mpụta. E
nweghiụdịndịmiche dị etu a n’ụda imi, ụdarịị, ụdalịị na ụdayịị. Ọ
bụmkpọụda wetara ndịmiche a. Etu mkpọụda  dị n’eko akpịrị na-egosi
ma ụda ọ ga-abụụda mpụta. Ezeuko na Chira (2005) kwadoro echiche a
ma kọwapụta na mgbe ikuku si n’akpa ume apụta rutere n’eko akpịrị,
n’ebe ogwooro dị, mkpọụda nwere ike ịnọọnọdụ dị iche iche site
n’ụdịmkpụrụ ụda asụsụa na-akpọpụta n’oge ahụ. Ọ bụ ike ngafe ikuku
na-asụghe oghere eko akpịrị manamgbe ike ikuku a belatara, oghere eko
akpịrị asụchịkwa.

Ndịmiche dị n’ụda enweolu  na ụdannweolu

Ndịmiche Ikekeọnwụ na ndị ọzọ (1999) kọwara bụ na ụda enweolu  ma
ọ bụụda ogbi bụụda ndị ahụebe mkpọụda  anaghị emegharị ahụ na
mkpọpụta ha; n’aka nkeọzọ, ụdannweolu  ma ọ bụụda mpụta bụụda ndị
ahụmkpọụda  na-emegharị na mkpọpụta ha. Nke a gosiri na mkpọụda
na-arụọrụ pụtara ihe n’igosipụta mgbe mkpụrụ ụda asụsụ bụenweolu na
mgbe ọ bụnnweolu .

Ọ bụụdaume  na mgbochiume mejupụtara mkpụrụ ụda asụsụ Igbo.
Ụdaume Igbo niile bụụda nnweolu  mana mgbochiume Igbo
abụchaghịụda nnweolu. Ụfọdụbụụda nnweolu  ebe ndịọzọ bụụda
enweolu .

Ha gara n’ihu kọwaa na etu e si amata ụda nnweolu na ndị bụenweolu
bụna a bịa na mkpọpụta mkpụrụ ụda asụsụ, e nwere ike ijide ogwooro
aka. Ọ bụrụ na mkpọụda  amaa jijiji mgbe a na-akpọpụtamkpụrụ ụda
asụsụ, a mara na ọ bụnke nnweolu . Mana ọ bụrụ na mkpọụda  amaghị
jijiji na mkpọpụta mkpụrụ ụda asụsụ, a mara na ọ bụenweolu . Lee
mgbochiume nnweolu  dị n’Igbo izugbe:

/ b d g gwgb m n ɲ ŋ  ŋwʤ v z ɣɦ r ɩ j w/

Lekwa mgbochiume enweolu :

/p t k kwkp ʧ f s ʃ/

Eko akpịrị

Eko akpịrị bụ oghere dị n’etiti mkpọụda. Ọtụtụọka akpọmakpọ
akọwaala ọrụeko akpịrị na-arụ na mkpọpụta ụda (Hụ, iji maa atụ, Clark,
Yallop na Fletcher (2007), Ladefoged (2006), Ikekeọnwụ na ndịọzọ
(1999)).

N’okwu Ezeuko na Chira (2005), e nwere ọnọdụ atọ pụtara ihe eko
akpịrị na-anọ. N’ebe ogwooro dị, e nwere ǹgùlò abụọ chewere onwe ha
ihu. Ha nwere ike ịdọsa adọsa ma ọ bụ sụchie asụchie. N’ihu ǹgùlò
abụọndị a ka e nwere mkpọụda. Mgbe ǹgùlò abụọahụ dọsara, oghere adị
n’etiti ha. Ọ bụ oghere a ka a na-akpọeko akpịrị. Etu oghere a siri
gbasadebe na-egosi ka mkpọụda  ga-esi nọsasị mgbe ikuku na-agafe
n’eko akpịrị. Ọ bụ ike ebili ikuku ji agafe na-asụghe oghere eko akpịrị.
Ma ebili ikuku beleta, oghere eko akpịrị asụchikwa.

Lee eserese na-egosi eko akpịrị na mkpọụda

Ọnọdụ atọeko akpịrị na-anọ:

a. Mmechi eko akpịrị

b. Mmeghetụeko akpịrị

ch. Mmeghecha eko akpịrị

Mmechi eko akpịrị

Eko akpịrị nwere ike mechie kpamkpam, nke na ikuku agaghị agafe.
Ọnọdụ a agaghị ekwe ka mkpọụda gbasaa ma ọ bụ nọsasịa. Ọ bụrụ na
ekoakpiri meghee n’ike, ụda e nwere ike inwe n’oge a bụụdaeko/ʔ/.
Mkpụrụ ụda asụsụ a anaghị apụta ihe n’Igbo izugbe mana e nwere
olundị nwere ya. Ọmụma atụ n’OlundịỤrata Owere, e nwere:

weta/weʔa/

pụta/pʊʔa/

Mmechi eko akpịrị nwereọrụ ndịọzọọ na-arụndị abụghị mkpọpụta ụda dị
kaịkwa ụkwara, ibulite ibu dị arọ, ịnyụ nsị, wdg.

ekoakpịrị

mkpọ ụda

ngulo

Lee eserese mmechi eko akpịrị

Mmeghetụeko akpịrị

Eko akpịrị nwere ike nwee obere oghere. N’oge dị etu a, mkpọụda  na-
agbasa ma nọdebechaa onwe ha nso ka ikuku si na mwarị ha na-agafe.
Mgbe ikuku a na-agafe, ọ ga-eme ka mkpọụda na-ama jijiji. Ụda
mgbochiume ọ bụla a kpọpụtara n’ọnọdụ a bụụda nnweolu /ụda mpụta.
Ọmuma atụ /b d g ʤ v z/.

Lee eserese mmeghetụeko akpịrị

Mmeghecha eko akpịrị

Eko akpịrị nwere ike meghechaa, nke na mkpọụda ga-asụkọcha
n’akụkụ. N’ọnọdụ dị etu a, ikuku na-agafe n’enweghị mmekpaahụọ
bụla. Mkpọụda anaghịama jijiji ma ikuku na-agafe n’eko akpịrị. Ụda
mgbochiume ọ bụla a kpọpụtara n’ọnọdụ dị etu a bụụda enweolu /ụda
ogbi, ịma atụ: /p t k ʧ f s/

Lee eserese mmeghecha eko akpịrị

NNWALE ONWE

i. Kpọsịpụta ụda enweolu ise ị ma.
ii. Depụta ebe mkpọpụta ha ga.
iii. ch. Kedu ihe atọ dị mkpa na nnyocha mgbochiume?

3.2 Nnọna ebe mgbochiume

Nnọna ebe mgbochiume Igbo na nke ụdaume abụghị otu. Ụdaume
nwere ike ịnọ n’ebe ọ bụla na mkpụrụ okwuIgbo mana mgbochiume
anaghị ejedebe mkpụrụ okwu Igbo. Ọzọkwa, ụdashịị keazụanyụrụ/ʃ/
anaghị ebido mkpụrụ okwun’Igbo izugbe.
Lee mgbochiume na nnọna ebe ha ga:

Mmalite mkpụrụ okwu n’etiti

b

ụba

bi

ch

ncha

chọ

d

ude

da

f

fe

afọ

g

ọgọ

gụ

gb

ụgba

gba

gh

ọghụ

ghụ

gw

ngwọ

gwa

h

ihe

hịa

j

ọjị

jụọ

k

akụ

ke

kp

okpu

kpa

kw

nkwụ

kwe

l

lee

ala

m

ome

mma

n

nna

anụ

ṅ

aṅa

aṅụ

nw

nwoke

enwe

ny

nye

enyo

p

pụọ

apa

r

re

ụra

s

ụsụ

saa

sh

ịsha

asha

t

atụ

taa

v

vọọ

mvọ

w

inwe

waa

y

ọyọ

yie

z

zie

ụzụ

NNWALE ONWE

Were mkpụrụ okwu ndị a dị n’okpuru nye ọmụma atụ mgbe ha nọ na
mmalite na etiti mkpụrụ okwu: p, d, v, r

4.0 MMECHI

Ụdịdịmgbochiume e nwere n’Igbo bụ: keegbugbere ọnụ abụọ:/p b m kp
gb/; keegbugbere ọnụ na eze:/f v/; keanyụrụ:/t d n s z r Ɩ/;
keazụanyụrụ:/ʃʧʤ/; keakpo ike: /ɲ j/; keakpo nro/keọdụ akpo:/k g ŋ ɣ/;
keeko akpịrị:/ɦ/; keegbugbere ọnụ na ọdụ akpo: /kw gw ŋw w/.
E nwere ụda ike iri n’Igbo. Isii n’ime ha bụmgbochiume nge ebe ndịọzọ
bụmgbochiume mkpị. Ọ bụrụ na ọdụ akpo meghee, ikuku ga-esi n’uji
imi gafee. Ụda a bụụda imi. Manaọ bụrụ na ọdụ akpomechie, ikuku ga-
esi n’uji ọnụ gafee. Ụda a na-akpọpụta bụụda ọnụ. Ka o sila dị, a kụziri
akpọmụda ọwa ikuku n’ogo amụmamụusoro mkpụrụ ụda na-abịa.

5.0 NCHịKọTA

Dịka ọ dị n’ụdaume, ihe atọ dịkwa oke mkpa n’ịtụcha mgbochiume. Ụzọ
ihe atọ ndị a bụ ha nyere aka n’ikewa mgbochiume n’ụdịdị ha dị iche
iche. Ụzọ ihe atọ ndị ahụ bụ: ebe mkpọpụta, ụdịdị mkpọpụta na
ọnọdụmkpọụda/eko akpịrị mgbe mkpọpụta.

60 IHE OMUME

1. Olee ndịmicheị hụtara n’ụda enweolu na ụda nnweolu ?
2. Kedu ihe i chere mere eko akpịrị ji dị mkpa na mkpọpụta

mgbochiume ?

YUNIT 5 NKEJIOKWU

NDịNA

1.0 Mkpọlite
2.0 Mbunuche
3.0 Ndịna  kpọm kwẹm

3.1 Nkọwa na ngosipụta nkejiokwu Igbo
4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Asụsụọ bụla nwere usoro e ji ejikọta mkpụrụ ụda ya iji mebe mkpụrụ
okwu. E kejie mkpụrụ okwu asụsụọ bụla n’usoro a, a ga-achọpụta etu e
siri mepụtaya. Nkejiokwu bụ ikeri mkpụrụ okwudị ka mkpọpụta ụda na
etu ekumume ha siri dị. Ọ na-egosi nkebi ole mkpụrụ okwuọ bụlanwere
iji mata ụda olu ole o nwere ike inwe. Ihe na-egosipụtankeji okwuole dị
n’okwu na-abụụdaume ole na myiriụdaume  ole dị n’okwu ahụ.
Nkumume ole e jiri kpọpụta okwu ahụ na-egosi nkeji okwu ole okwu
ahụ ga-enwe.

2.0 MBUNUCHE

Na ngwụcha yunit a, ị ga-enwe ike:

 kọwaa ihe nkeji okwu bụ.
 nyeendịmiche dị n’etiti nkeji okwuoghe na nkeji okwu ntachi.
 kọwaa njirimara nkeji okwu Igbo.

3.0 NDịNA KPọM KWẹM

3.1 Nkọwa na ngosipụta nkeji okwu Igbo

Ụdịnkeji okwuzuru ụwa bụ nke na-enwe otumgbochiume na mbido
naụdaume  na-eso ya. Nke a ka a na-edepụta dị ka ‘MỤ’. ‘M’
bụmgbochiume ebe ‘Ụ’ bụụdaume. E kere nkeji okwuụzọ abụọ. Ha bụ:

a. nkeji okwu oghe
b. nkeji okwu ntachi

A. Nkeji okwu oghe: Nke a bụnkeji okwunke ụdaume  na-abịa na
ngwụsị ya. Ọ bụ udịnkeji okwu a ka e nwere n’Igbo.

B. Nkeji okwu ntachi: Nke a bụnkeji okwumgbochiume na-abịa na
ngwụsị ya. E nweghinkeji okwuntachi n’Igbo.

N’asụsụ mba ụwa ụfọdụ,a na-enwe ma nkeji okwu oghe ma nke ntachi.
Ọmụma atụ bụ asụsụ Bekee. Tụlee mkpụrụ okwu Bekee ndị a:

boy    /bɔɪ/       M Ụ

sea      /si/         M Ụ

allow  /əlaʊ/ Ụ M Ụ

Mkpụrụokwu ndị a dị n’elu bụcha nkeji okwu oghe n’ihi na ọ bụụdaume
mechiri ha.

Lee anya na mkpụrụ okwu ndị a na-esote:

sit /sɪt/               M Ụ M

come /kʌm/            M Ụ M

love /lʌv/              M Ụ M

Mkpụrụokwu ndị a dị n’elu bụcha ntachi n’ihi na ọ bụmgbochiume
mechiri ha.

Igosipụta nkeji okwu Igbo

Mkpụrụ okwu Igbo nwere ike inwe otu nkeji okwu, nkeji okwu abụọ,
nkeji okwu atọ, nkeji okwu anọ, nkeji okwu ise ma ọ bụ karịa. Ihe nke a
pụtara bụ na e nwere nkeji okwu dị iche iche site n’etu mkpụrụ okwu
siri  todebe ogologo.

Otu nkeji okwu

Ọmụma atụ okwu ndị a nwere otu nkeji okwu bụ:

i. a, e, i, ị, o, ọ-ụdaume  ndị a nwere otu nkeji okwu
ii. m, n -myiri ụdaume  ndị a nwere otu nkeji okwu
iii. isingwaa niile beere sọ ‘bịa’ na ‘pịa’ nwere otu nkeji okwu,dị ka

si, nụ, je, dị, be, ti,sa,be,wdg.
iv. nwa, ya, ha,  mụ, ji, nwa, dị, wdg.

Nkeji okwu abụọ

Ọmụma atụ okwu ndị nwere nkeji okwu abụọ gụnyere:

a/da, a/gba,e/ro, e/ku, n/ne, n/na, o/kpu, wdg.

Nkeji okwu atọ

Ọmụma atụ okwu ndị nwere nkeji okwu atọ bụ:

a/kpụ/kpọ, ọ/kpụ/kpụ, a/kwụ/kwọ,o/si/si, e/chi/che,n/ku/me,wdg.

Nkeji okwu anọ

Ọmụma atụ okwu ndị nwere nkeji okwu anọ bụ:

m/kpụ/m/kpụ, ụ/da/u/me, o/go/lo/go, ọ/ma/rị/cha,
e/be/ne/be,a/gụ/ma/gụ,wdg.

Nkeji okwu ise

Ọmụma atụ okwu ndị nwere nkeji okwu ise gụnyere: n/ke/ji/o/kwu,
ọ/kpụ/tọ/rọ/kpụ,

n/kwe/kọ/rị/ta, m/gbị/rị/m/gba, m/gbo/chi/u/me, m/ba/da/m/ba,
ọ/ka/a/sụ/sụ, wdg.

Nkeji okwu isii

Ọmụma atụ okwu ndị nwere nkeji okwu isii bụ:

ke/ọ/dị/n/kwe/nye, n/kwu/ru/n/kwu/ru, e/de/me/de/o/kwu,wdg.

Nkeji okwu asaa

Ọmụma atụokwu ndị nwere nkeji okwu asaa gụnyere:

m/yi/ri/ụ/da/u/me, n/da/kọ/rị/ta/m/kpị, m/ma/m/pụ/rụ/i/che, wdg.

Njirimara nkeji okwu Igbo

a. Naanịmgbochiume enweghi ike igosipụta nkeji okwu. Ọ ga-
abụrịrị yanaụda-ume.

b. Ọ bụ eziokwu na myiriụdaume  na-emechi mkpụrụ okwu ole na
ole n’Igbo, a gaghị asị na mkpụrụ okwu dị etu a nwere nkeji
okwu ntachi, maka myiriụdaume  na-arụọrụ dị ka ụda-ume.

ch. Nkeji okwu na-egosipụta ụdaume  ole dị na mkpụrụ okwu.

d. Nkeji okwu na-egosipụta myiri ụdaume  ole dị na mkpụrụ okwu.

e. E nweghịnkeji okwu na-enwemgbochiume ọyọ. Mgbochiume
ọyọ bụ ebe mgbochiume abụọ ma ọ bụ karịa na-adịkọta ọnụ n’otu
nkeji okwu. Nke a dịkwa n’asụsụ Bekee.Ọmụma atụ:

street /strit/ M M M Ụ M

bread /brɛəd/ M M Ụ M

spray /spreɪ/ M M M Ụ

f. Nkeji okwuna-enye akaịmata akara ụda olu ole mkpụrụ okwu ga-ebu.

NNWALE ONWE

a. Nye ọmụma atụnkeji okwu ndị a:

i. Nkeji okwu abụọ

ii. Nkeji okwu atọ

iii. Nkeji okwu ise

iv. Nkeji okwu isii

b. Depụta njirimara nkeji okwu atọ.

4.0 MMECHI

Mkpụrụ okwu Igbo ejedebeghi na mkpụrụ okwu nwere nkeji okwu asaa.
E nwere karịa nke a site n’etu mkpụrụ okwu siri todebe ogologo. Ebe
nkeji okwu na-adị n’okwu na-abụkarị ebe e nwere ụdaume  na myiri
ụda-ume. Nkeji okwu ole mkpụrụ okwu dị na-egosi akara ụda
olumkpụrụ okwu ahụ ga-ebu, ịma atụ:

i. ọ/kpụ/tọ/rọ/kpụ: E nwere ụdaume  ise n’okwu a; n’ihi ya,mkpụrụ
okwu a ga-ebu akara ụda olu ise.

ii. n/ku/me: E nwere otu myiriụdaume  na ụdaume  abụọ; n’ihi
ya,mkpụrụ okwu a ga-ebu akara ụda olu atọ.

5.0 NCHịKọTA

Ihe na-egosipụta ole nkeji okwu ga-adị na-abụ mgbakọta myiri ụdaume
na ụdaume  ole dị na mkpụrụ okwu. N’otu ahụkwa, ole mgbakọta myiri
ụdaume  na ụdaume  dị na mkpụrụ okwu na-egosipụta akara ụda oluole
ga-adị na mkpụrụ okwu.

6.0 IHE OMUME

1. Kedụụdịnkeji okwu zuru ụwa ọnụ?
2. Kọwaa ndịmiche dị nankeji okwuoghe na nkeji okwuntachi.



IGB241 MODULE 2

71

7.0 NRỤTỤAKA/NGụMI

Collins, Beverly &Mess, Inger M. (2003). Practical phonetics and
phonology. London: Routledger.

Ezeuko, R.O. &Chira, A.E. (2005). Fonetiiks na fonọlojị Igbo. Awka:
Kristophel Publishers.

Ụwalaka, MaryAngela. (1996). Fonọlọjị na ntọasụsụ Igbo. Ibadan:
Kraft Books.



IGB241 IGBO PHONOLOGY 1

72

MODUL 3 USORO ỌDỊDỊ ỤDAASỤSỤ

Na modul 2, ị gụrụ banyere ụdaume na mgbochiume, ihe ha bụ, ụdịdị ha
ga nakwa ọnọdụ ha na-anọ na mkpụrụ okwu. A rụtụkwara aka n’etu e si
ekeri mkpụrụ okwu dị ka mkpọpụta ụda na etu ekumume ha siri dị. A
kpọrọ nke a nkejiokwu. Na modul a, ị ga-eleba anya n’ụfọdụusoro
mkpụrụ ụda ndị na-agbanwe n’ịkpọ okwu ọsọọsọ nke na-apụta ihe mgbe
mkpụrụ ụda nọkọrọ ọnụ na nkejiokwu. Ọ bụ eziokwu na asụsụọ bụla
nwere mkpụrụ ụda e ji asụma ọ bụakpọpụta ya mana Ikekeọnwụ na ndị
ọzọ (1999) mere ka o doo anya na mgbe ọ bụla a na-asụ asụsụọ bụla, a
naghị akpọpụta mkpụrụ ụda asụsụ n’otu n’otu. A na-akpọkọ ha ọnụ.
Mgbe a na-akpọpụta mkpụrụ ụda n’okwu, ọtụtụ mgbanwe na-adị. Ọ
bụọnọdụ ime ahụ ma ọ bụ anụ ahụ na-ebute mkpatụ dị iche iche n’ụda
okwu. O nwere ka mmadụ ga-esi na-ekwu okwu ọsọọsọ, ụfọdụụda okwu
ebelata ọdịdị ha ma ọ bụ ha adapụ kpamkpam. Usoro mkpụrụ ụda a na-
apụta ihe n’asụsụ dị iche iche na mba ụwa. A ga-ahụtarịrị ya n’okwu ndị
mmadụ kwuru kwa ụbọchị. Usoro mkpụrụ ụda ndị ị ga-agụ maka ha
gụnyere olilo ụdaume, ndapụụdaume, ndapụmgbochiume , mkpafanye
ụda na mkpọso.

E nwere yunit anọ mejupụtara modul a. Ha bụ:

Yunit 1 Olilo ụdaume
Yunit 2 Ndapụmkpụrụ ụda asụsụ
Yunit 3 Mkpafanyeụda
Yunit 4 Mkpọso

YUNIT 1 OLILO ụDAUME

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Nkọwa na ụdịdị olilo ụdaume
4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Olilo ụdaume nọ ọdụ ka isi a hụrụ kwaba okpu n’ọdịdị ụdaasụsụ. Ọ bụ
otu njirimara nkejiokwu nke na-apụta ihe n’asụsụ ọ bụla. Olilo ụdaume
bụ mgbe otu ụdaume weghaara ụdịdị ụdaume ọzọ nke ya na ya
nọdewere na nkejiokwu. O nwere ụdịdị atọ. Ha bụ olilo ihu, olilo azụ na
olilo mmakọ. Gbadaa ka ị gụọ maka ha n’uju.

2.0 MBUNUCHE

Na ngwụcha yunit a, ị ga-enwe ike:

 kwupụta mgbe olilo ụdaume  ji apụta ihe na mkpụrụ okwu
 kọwaa ụdịdị olilo ụdaume  e nwegasịrị
 nye ọmụma atụ olilo dị iche iche

3.0 NDịNA KPọM KWẹM

3.1 Nkọwa na ụdịdị olilo ụdaume

Olilo ụdaume  bụ mgbe otu ụdaume  n’ime ụdaume  abụọ
nọkọrọọnụmere ka ibe ya yie ya mgbe a na-ekwu ọsọọsọ. Ọ bụrụ na
otuụda-umemee ka nwa nne ya yie ya, ha abụọ na-eyi tụmadị n’ọdịdị
mkpụrụ edemede. Nke a mee, ụda otu n’ime ụda-umendị a na-adachi
ụda ụdaume  nke ọzọ. Ọ dịmkpa ka e kwuo na olilo ụdaume  na-elo ibe
ya apụtaghị na ụdaume  ahụ adịkwaghị na mkpụrụ okwu. Ọ bụ naanị
mgbe a na-ekwu okwu ngwa ngwa  ka a na-achọpụta na e nwere olilo
ụda-ume. Mana mgbe a chọrọ ide okwu ahụ, a na-ede ya etu o
kwesiriịdị. Nke a pụtara na olilo ụdaume  na-apụtakarị ihe
n’ekwumekwu, ịma atụ,

ude1+i2si udiisi (n’ekwumekwu)

Mana o rue n’odide, ọ bụrụudeisi.

akwụ1+o2ru akwooru (n’ekwumekwu)

Mana o rue n’odide, ọ bụrụakwụoru.

Elee anya n’ọmụma atụ ndị a dị n’elu, a ga-achọpụta na ọ bụụdaume  ‘2’
na-elo ụdaume  ‘1’. E nwere ụzọ olilo atọ n’amụmamụusoro mkpọpụta
ụda. A na-esite n’ụzọ olilo aba ya aha. Ikekeọnwụ na ndịọzọ
(1999:26)gosipụtara ụzọ atọ ndị a dị ka:

1. A           B

oliloihu

2. AB

olilo azụ

3. A B

CH

olilo mmakọ

Ụdịdị Olilo Ụdaume

Olilo ihu

Nke a bụ ebe ụdaumenke dị na njedebemkpụrụ okwu nke mbụmere
kaụdaume  malitere mkpụrụ bidoro mkpụrụ okwu nke abụọ yie ya.E
nweghiezigbo ọmụma atụ olilo ihu n’Igboizugbe; nke a bụ n’ihi na a
naghịagbaso usoro ekwumekwu ede ya, ịma atụ,

ndị+ a → ndịị

onye   +   a → onye e

ebe    +   a → ebe  e

okwu  +  a → okwu  u

ego     + a → ego o

Olilo azụ

Nke a bụ mgbe ụdaume  bidoro mkpụrụ okwu nke abụọ n’ime mkpụrụ
okwu abụọdịkọrọọnụ lachiri azụmee ka ụdaume  jedebere mkpụrụ okwu
nke mbụyie ya. Dị ka ọ dị n’ọtụtụasụsụ mba ụwa, olilo azụ dịọtụtụ
n’Igbo, d.k.
ụlọ+ elu→ ụleelu

ndị+ ọcha→ ndọọcha

isi   +    oche → isooche

elu   +   igwe→ eliigwe

anya  + ọkụ→ anyọọkụ

Olilommakọ

Nke a na-apụtakarịcha ihe ebe nnọchi-aha ‘ya’ na-eso ụdaume  jedebere
okwu ọ na-eso.N’ọnọdụ dị etu a, ‘y’ dị na ‘ya’ na-amakọnye n’ụdaume
ọ na-eso; nke a bụ n’ihi na o yiri ụdaume  na mkpọpụta. ‘a’ dị na ‘ya’
ga-agbanwe ka o si kwesi iji mejupụta iwu ndakọrịta ụda-ume, d.k.

okpu   +   ya→ okpi e

akpa   + ya→ akpị a

nwa   +   ya→ nwị a

ose    +   ya→ osi e

ugbo   + ya→ ugbie

a. Depụta ụdịdị olilo akara ndị a zipụtara:

i. . A           B

ii. A B

iii. A B

CH

4.0 MMECHI

Ọ bụ mgbe otu ụdaume  n’ime ụdaume  abụọdịkọrọọnụ gara azụ ma ọ
bụ ihu mee ka ibe ya yie ya ka olilo ụdaume  na-apụta ihe. Ọ bụrụ na otu
ụdaume  loo ibe ya, ọ na-eweghara ụdịdịụdaume  nke o loro n’ọdịdị
mkpọpụta. E nwere ụdịdị olilo ụdaume  atọ n’Igbo. Ha bụ: olilo ihu,
olilo azụ na olilo mmakọ.

5.0 NCHịKọTA

Ọ bụ na nkwupụta okwu ọsịịsọ ka a na-ahụta olilo ụdaume  na
mkpọpụta okwu. Mana a bịa n’odide, a naghị egosipụta olilo ụdaume
belu sọọsọ ma eji ya ama atụ n’ederede.A bịa n’olilo mmakọ, mgbanwe
ụdaume  jedebere mkpụrụ okwu nke mbụ nwere usoro ọ na-agbaso. Ọ
bụrụ na ụdaume  ahụ bụụdaarọ, ọ ga-agbanwe bụrụ ‘i’. Mana ọ bụrụ na
ụDAUME  AHụ BụụDAMFE,ọ GA-AGBANWE BụRụ ‘ị’.

6.0 IHE OMUME

a. Kedụụdịdị olilo pụtara ihe n’olilo ndị a dị n’okpuru?

1. elu   +   igwe → eliigwe
2. nke   +   a → nke e
3. ije   + ọma → ijọọma



IGB241 IGBO PHONOLOGY 1

76

7.0 NRỤTỤAKA/NGụMI

Kristophel Publishers.

(1999). Fọnọlọjị na grama Igbo. Ibadan: University Press PLC.

YUNIT 2 NDAPụ

NDịNA

1.0 Mkpọlite
2.0 Mbunuche
3.0 Ndịna  kpọm kwẹm

3.1 Ndapụmkpụrụ ụda asụsụ
3.1.1 Ndapụụdaume
3.1.2 Ndapụmgbochiume

4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Ndapụmkpụrụ ụda asụsụ bụ mgbe a na-akpọpụtaghịmkpụrụ ụda asụsụ dị
n’ime mkpụrụ okwu tụmadị n’odide; nke a bụ n’ihi na ụda olu, nke
mkpụrụ ụda ahụ ka adị ya.Ya bụ na ndapụ ụda bụ usoroedemede, ebe a
na-egosipụtaghị mkpụrụ ụda n’edemede. Olilo ụda metụtara
ekwumekwu ebe ndapụ ụda metụtara edemede. Usoro a na-apụta ihe
n’ụdaume  na mgbochiume . Kae lebazịa anya na nkega ndị na-esote.

2.0 MBUNUCHE

Na ngwụcha yunit a, ị ga-enwe ike:

 kọwaa ihe ndapụụdaume  bụ.
 kọwaa ihe ndapụmgbochiume bụ.
 nye ọmụma atụ ndapụmkpụrụ ụda asụsụ n’okwu.

3.0 NDịNA KPọM KWẹM

3.1 Ndapụmkpụrụ ụda asụsụ

E kewara ndapụmkpụrụ ụda asụsụụzọ abụọ. Ha bụ ndapụụdaume  na
ndapụmgbochiume .

3.1.1 Ndapụụdaume

Ndapụụdaume  bụ mgbe a kpọpụtaghịụdaume  dị na mkpụrụ okwu. A
na-enwe ndapụụdaume  ebe ụdaume  jedebere mkpụrụ okwu mbụ na
ụdaume  malitere mkpụrụ okwu nke abụọnọdewere onwe ha, ịma atụ,

ụsọ +   ekwu→ ụsekwu (ndapụ ‘ọ’)

oke   +   afọ→ okafọ (ndapụ ‘e’)

ndị+ ọbịa→ ndọbịa (ndapụ ‘ị’)

ada   +   obi→ adobi (ndapụ ‘a’)

isi    +   okwe→ isokwe (ndapụ ‘i’)

A ga-amata na okwu ndị a enweghi ezigbo mkpọpụta ma a gbasoro
usoro ndepụta ha kpọpụta ha. N’agbnyeghi ka e si dee ha, onye Igbo ọ
bụla ga-etinyekwa ụda-olu kwesiri nkeji ahịrị okwu ndị a. Ya kpatara e
ji asị na ọ gbasara naanị odide okwu Igbo.

3.1.2 Ndapụmgbochiume

Ndapụmgbochiume bụ mkpọpụta, nke  a na-akpọpụtaghịụda
mgbochiume ebe e kwesiri ka a kpọpụta ya na mkpụrụ okwu. Ọ bụ
mgbe mkpụrụ ụda asụsụmgbochiume dapụrụ na mkpụrụ okwu mgbe a
na-akpọpụta ya ọsọọsọ, ịma atụ:

ajụjụ→aụjụ (ndapụ ‘j’)

ehihie→ eihie (ndapụ ‘h’)

ọtụtụ→ ọụtụ (ndapụ ‘t’)

osisi → oisi (ndapụ ‘s’)

azịza → aịza (ndapụ ‘z’)

N’ebe a kwa, dị ka ọ dị n’olilo ụda, e jighiusoro ndapụụda ede Igbo
izugbe.

NNWALE ONWE

i. Depụta ọmụma atụ ndapụụdaume  ise.
ii. Depụta ndapụmgbochiume ise.
iii. Mata: Ọmụma atụ ga-adị iche na ndị e nyerela na nkụzi a.

4.0 MMECHI

Ndapụ pụtara mgbe a na-akpọpụtaghịụda kwesiri na a ga-akpọpụta na
mkpụrụ okwu. Ọ na-apụta ihe n’ime ụdaume  nakwa mgbochiume .

5.0 NCHịKọTA

Ndapụụda-umena-abụkarị mgbe e nwereụdaume  jedebere mkpụrụ
okwunke mbụ na ụdaume  malitere mkpụrụ okwu nke abụọdịdewere
onwe ha. Ya bụ na ndapụụdaume na-abụkarị n’ókèmkpụrụ okwu. Ọ dị

mkpa ịmata na anaghị enwe ndapụụda-umeebeụdaume jedebere mkpụrụ
okwunke mbụmgbochiume amalitemkpụrụ okwu nke abụọ. Mana
ndapụmgbochiume na-abụ n’ime mkpụrụ okwu.

6.0 IHE OMUME

Kedụmkpụrụ ụda asụsụ ndị dapụrụ na mkpụrụ okwu ndị a ?
a. onye + ara onyara
b. akwụkwọ aụkwọ
ch. ojije oije
d. oke + eke okeke

7.0 NRỤTỤAKA/NGụMI

Ezeuko, R.O. & A.E. Chira. (2005). Fonetiiks na fonọlojị Igbo. Awka:
Kristophel Publishers.

Ikekeọnwụ, Clara, Ezikeojiakụ,P.A. Ụbanị, Anọsike & Ugọjị, Jumbo.
(1999). Fọnọlọjị na grama Igbo. Ibadan: University Press PLC.

YUNIT 3 MKPAFANYEụDA

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Mkpafanyeụda
4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Mkpafa ụda  bụ otu n’ime njirimara okwu mkpọkọta mgbe ana-etinye
mkpụrụ ụda n’ime mkpụrụ okwu ebe ọ dịbughị na mbụ. Ọtụtụ
mgbemkpafa ụda  na-apụta ihe n’okwu mbite.

2.0 MBUNUCHE

Na ngwụcha yunit a, ị ga-enwe ike:

 Ịmata mgbe mkpafa ụda  ji apụta ihe na mkpụrụ okwu
 Inye ọmụma atụ mpụtara mkpafa ụda

3.0 NDịNA KPọM KWẹM

3.1 Mkpafanyeụda

Usoro mkpụrụ ụda ebe a na-etinye mkpụrụ ụda n’ime mkpụrụ okwu ebe
ọ dịbughị na mbụ ka a na-akpọmkpafanyeụda. Usoro a na-apụtakarị ihe
n’okwu mbite, ịma atụ:

school → sukulu

bread → bụrẹdị

stove → sitovu

N’atụ ndị a dị n’elu, a kpafanyegasịrịụdaume  ndị a:‘u’ na sukulu ‘u’,
bụredị ‘ụ’, sitovu ‘i’. Anyị ga-amatana ihe butere mkpafanye ụdaume
ndị a bụ na asụsụ Igbo anaghị anabatamgbochiume ọyọmana Bekee na-
anabata ya. N’ihi ya, okwu ndị ahụ e si na Bekee bite nwere
mgbochiume ọyọ ka a kpafanyere ụdaume  i ji meghee mgbochiume
ọyọ.

Ọ bụghị naanịụdaume  ka a na-etinye n’etiti mgbochiume abụọ iji mee
ka ọ daba n’ọdịdịnkeji okwu asụsụ Igbo. N’ihi nke a, a ga-akọwa
mkpafanyeụda  dị ka ụda ọ bụla e tinyere na mkpụrụ okwu iji mee ya ka
o kwe mkpọpụta. Oge ụfọdụ, a na-akpafanye ụdaume  na ụda olu.Lee
ihe atụ ndị a:

chukwu   +   ka chukwúùkà

ije   +    di íjèédī

chike   +   nwere chikéènwèrè

Ọmụma atụ ndị a bụ na mkpụrụ okwu ebe e nwere ndịmiche n’ụda olu.
Ọ bụrụ na e nweghindịmiche n’ụda olu a gaghị enwe mkpafanyeụda olu.

NNWALE ONWE

Chepụta okwu mbite ise nwere mgbochiume ọyọ ma were ha zipụta
mkpafanyeụda .

4.0 MMECHI

Mkpafanyeụda bụusoro mkpụrụ ụda ebe a na-ewereụda tinye n’okwu iji
mee ka o kwe mkpọpụta.

5.0 NCHịKọTA

Mkpafanyeụda na-apụtakarị ihe n’okwu mbite ebe a na-etinye ụdaume
n’etiti mgbochiume abụọ iji mee ka ọ daba n’ọdịdịnkeji okwu asụsụ
Igbo.Ọ bụghị naanịụdaume  ka e ji ezipụta mkpafa ụda. Oge ụfọdụ, a na-
akpafanye ụdaume  na ụda olu. Mgbe ọ bụla a kpafanyere ụda olu,a
mara na ụda olumkpụrụ ụda asụsụ, nke jedebere okwu nke mbụ na ụda
olumkpụrụ ụda asụsụ bidoro okwu nke abụọ abụghị otu.

6.0 IHE OMUME

1. Gịnị bụmkpafanyeụda ?
2. Nye ọmụma atụmkpafanyeụdaume  atọ.

7.0 NRỤTỤAKA/NGụMI

Ikekeọnwụ, Clara, Ezikeojiakụ,P.A. Ụbanị, Anọsike & Ugọjị, Jumbo.
(1999). Fọnọlọjị na grama Igbo. Ibadan: University Press PLC.

YUNIT 4 MKPọSO

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Mkpọnakpo
3.2 Mkpọnimi
3.3 Mkpọnume
3.4 Mkpọnegbugbere ọnụ

4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

E nwere ụda mgbapanye a na-eji emejupụta mkpọzu. Ọ bụ mkpọso. E
nwegasịrịụdị mkpọso dị iche iche n’asụsụ Igbo ma nke a kara metụta
olundị.Mkpọso ndị kara pụta ihe bụ:

 mkpọnakpo akara ya bụ/j/
 mkpọnimi akara ya bụ /˜/
 mkpọnume akara ya bụ/h/
 mkpọnegbugbere ọnụ akara ya bụ /w/

2.0 MBUNUCHE

Na ngwụcha yunit a, ị ga-enwe ike:

 kọwaa ihe mkpọnakpobụ
 mata ihe mkpọnimibụ
 dee ihe banyere mkpọnume
 kọwapụta ihe mkpọnegbugbere ọnụ bụ
 inye ọmụma atụ mkpọso niile e nwere n’Igbo.

3.0 NDịNA KPọM KWẹM

3.1 Mkpọnakpo

Mkpọnakpo bụmkpọso ụda akpo; mgbe a na-akpọpụta ụda, a na-
akpọkọnyere  ya ụda ‘y’, d.k:

pịá[p já] – jiri ụtarị tie

hịá[ɦjá] - tụgharịa okirikiri ugboro ugboro

Ọ pụtara na nkeji okwudị ka[p ja] na [ɦ ja] adabaghị n’usoro nkeji okwu
Igbo?Mba! Igbo ji mkpọso emepụta mkpị iche, d.k.
pá[pá] - jizi pịá[p já] - jiri ụtarị tie

há[ɦá] - nnọchi onye atọ hịá[ɦjá] - tụgharịa okirikiri ugboro ugboro
pị[pị] - tụ hị[ɦị] - tụgharị

Ihe gosiri na ‘y’ mkpọnakpo abụghị ụdaume  bụ na e nweghi ike
ikewapụ ya site n’ụdaume  na-eso ya n’okwu. Ọzọ kwa, e wepụ ụdaume
na-esote ya, echiche okwu ọ dị na ya ga-agbanwe, nweta echiche ọzọ, dị
ka
pị[pị]

hị[ɦị]
N’ebe a, ha aghọọlaụdaume  kwụụrụ onwe ha; ha abụghịzị mkpọso. Nke
atọ, mgbe okwu ọ dị na ya kwụụrụ onwe ya, ‘ị’ mkpọsoanaghị ebu ụda
olu; ya kpatara na e ji ‘y’ anọchi anya ya.

NNWALE ONWE

i. Gịnị bụmkpọnakpo?
ii. Nye ọmụma atụ ya abụọ.
iii. ch. Gịnị mere na mkpọso mkpọnakpo abụghị mkpụrụ ụda?

3.2 Mkpọnimi

Mkpọnimi bụụda mkpọso nke na-eme ka ikuku mkpọpụta si n’uji imi na
nke ọnụ na-apụ. Mkpọnimi na-esokarịụdashịịdị ka /f/ /v/ /s/ /z/ /ɣ/ /ɦ/ na
ụdarịịdị ka /r/. Ụda imi na-esokwa mkpọpụta ụda-ume. A ga-
ahụkwamkpọnimi ka ndakwasa ụdaimi n’ụda ọnụ, ịma atụ:

arụ̃

asụ̃

ụzụ̃

ah̃ụ

arã

NNWALE ONWE

i. Gịnị bụ mkpọnimi?
ii. Nye ọmụma atụ ya abụọ.
iii. ch. Olee ihe dị iche na mkpọnimi na mkpọnakpo?

3.3 Mkpọnume

Ọ bụụda mgbanwe a na-enwe mgbe a chọrọịkpọpụta ụda ọnụ.N’oge a,
ọdụ akpo, bụ nke mechiri emechi, ga-emeghe n’ike, ikuku esi n’ọnụ na
n’imi dapụta ozigbo.Nke a na-eme na ụda ọnụ ahụna-
agbanwe.Enwekwara ike ịhụ mkpọnume dịka ebili ikuku si
n’imiịdakwasị mkpọpụta ụda ike, ịma atụ,

a. bha ya ọgụ ba - akpụ

b. phụ- kpọnwụ pụ - fụ

A ga-ahụ na ‘bha’ na ‘ba’ enweghi otu echiche ma ọ bụ otu ụdị
mkpọpụta. Etu a kwa ka ọ dị na ‘phụ’ na ‘pụ’; nke a bụ n’agbanyeghi na
ha nwere otu ụda olu.

Na  nnyocha mkpụrụ ụda asụsụ, ọ dịụzọ abụọ e nwere ike iji kọwapụta
mkpọnume. Ha bụ ndị a:

a. mgbochiume ọyọ

b. mgbochiume nwere mkpọso

A gaghị ewe atụmatụ nke mbụ n’ihi na e nweghimgbochiume ọyọ, nke
pụtara ihe kpọmkwẹm n’Igbo. A ga-asị na mkpọnume bụmgbochiume
nwere mkpọso. Ihe na-akwado nkọwa a bụ na mgbochiume nwere
mkponume na-eweta nghọta dị iche iche n’okwu, ịma atụ,

a. Ọ tara atụ. /t/ → [atʊ]

b. O gburu athụ /th/ → [athʊ]

NNWALE ONWE

i. Gịnị bụ mkpọnume?
ii. Nye ọmụma atụ ya abụọ.

3.4 Mkpọnegbugbere ọnụ

Lee ụda ndị bụụda mkpọnegbugbere ọnụ - /kw/ /gw/ /ŋw/. Ọ dị ihe dị
kaụzọ atọ e nwere ike iji kọwaa mkpọnegbugbere ọnụ. O nwere ike
bụrụ:

a. nsoje mgbochiume  na ụda-ume

b. nsoje mgbochiume na ụdayịị

ch. mgbochiume nwere mkpọso

Mkpọnegbugbere ọnụ adịghị ka mkpọnakpo n’ihi na ụdaume  anaghị
apụta ihe na ya dị ka o si eme na nke mkpọnakpo. N’ihi nke  a,

mkpọnegbugbere abụghị nsoje mgbochiume na ụdayịị ebe Igbo na-
enweghịmgbochiume ọyọ. Etu ka mma iji kọwapụta mkpọnegbugbere
ọnụ bụịsị na ọ bụmgbochiume nwere mkpọso.

Mkpọnegbugbere ọnụ bụ mgbanwe ụda keegbugbere ọnụ na-agbanwe
ụda ndị ha dakwasịrị na mkpọkpụta ha. E nwere ike ịhụ ya ka egbugbere
ọnụịdị okirikiri mgbe a na-akpọpụta ụda mkpọzu. N’oge a, azụ ire na-
aga metụ akpọnro maka ụda mkpọzu, ebe a ga-enwe egbugbere ọnụịdị
okirikiri maka ụda mkpọso.Lee ọmụma atụ ndị a:

ụtụọ /ʊtwɔ/ luo /lwo/

ụrụọ/ʊrwɔ/ agwa /agwa/

NNWALE ONWE

i. Gịnị bụ mkpọnegbugbere ọnụ?
ii. Nye ọmụma atụ ya abụọ.

4.0 MMECHI

Mkpọso bụụda mgbapanye ga a na-eji emejupụta mkpọzu. Mkpọso
karadị olundị Igbo. E nwegasịrịụdị mkpọso dị iche iche mana ndị kara
pụta ihe bụ:mkpọnakpo, mkpọnimi, mkpọnuume na mkpọnegbugbere
ọnụ.

5.0 NCHịKọTA

Mkpọnakpo bụụda akpo ike, mkpọso ‘y’, na-eso mkpọpụta ụda
ọnụkwụụrụonwe ya.N’ụfọdụ oge,nkeji okwumkpọnakpo na-ezipụta ụda-
ume;mgbe ụfọdụ,ọ na-anọ ka mkpọnakpo. Ihe nke a gosiri bụ na ọ
bụghịụdaume  ka e nwerena ndokọ okpuru. Mkpọnimi bụụda ebe ikuku
na-aga n’imimgbe a na-akpọpụta ụda ọnụ. Na mkpọpụta mkpọnume, a
na-eweli ọdụ akpoelu mgbe a na-akpọtụ mkpụrụ ụda.Mkpọnegbugbere
ọnụ bụ mkpọsoụda keegbugbere ọnụmgbe a na-akpọpụta mkpụrụ ụda;
nke a na-eme ka egbugbere ọnụ gbaa okirikiri na mkpọpụta ụda.

6.0 IHE OMUME

1. Kedụ akara mkpọso ndị a?
i. Mkpọnakpo
ii. Mkpọnimi
iii. Mkpọnume
iv. Mkpọnegbugbere ọnụ

2. Kọwaa ụdị mkpọso pụtara ihe n’okwu ndị a ma nyekwa ọmụmụ
atụ abụọ ndị nke gị.

i. [apja]
ii. [ɪrʊ̃]
iii. [akhʊ]
iv. [ɪdwɔ]

7.0 NRỤTỤAKA/NGụMI

MODUL 4 ỤDAOLU

Ị mụrụ maka ụdaume, mgbochiume na etu ha si anọkọọnụ na nkejiokwu.
Na modul a, ị ga-agụ edemede gbasara ụdaolu. N’asụsụ Igbo, ọ
bụụdaume  na myiri ụdaume  na-ebu akara ụda olu. Ụdaolu pụtara ogo
olu e jiri kpọpụta ụda ma ọ bụụdaokwu. Ikekeọnwụ na ndị ọzọ (1999)
kwupụtara na asụsụọ bụla na-enwe mgbanwe n’olu mkpọpụta ya. Nke a
pụtara na o nweghi asụsụ a na-eji otu ụdị olu akpọpụta. Asụsụọ bụla
nwere ndanusoromkpụrụ ụda okwu, nkebi okwuna ahịrị okwu ya.

N’asụsụ mba ụwa, a na-enwe ụdị ma ọ bụ ngalaba asụsụ abụọ site n’etu
e si eji mgbanwe olu ha emebe nghọta pụrụ iche. Ọ bụrụ na mgbanwe
olu nwere ike iweta nghọta pụrụ iche n’etiti mkpụrụ okwuna ibe ya
n’asụsụ, a na-asị na ọ bụasụsụụda olu. N’aka nke ọzọ, ọ bụrụ na
mgbanwe olu na-eweta nghọta pụrụ iche n’etiti ahịrị okwu na ibe ya ma
ọ bụ n’etiti nkebi okwu na ibe ya, a na-asị na asụsụdị etu a bụ
asụsụndebe olu. N’asụsụndebe olu, anaghị ejikebe mgbanweolu emebe
nghọta pụrụ iche n’etiti mkpụrụ okwu na ibe ya.

Ọtụtụ asụsụ mba Afrịka na ụfọdụ asụsụ mba Eshia dịka Ikekeọnwụ na
ndịọzọ (1999) dere bụ asụsụụda olu. Igbo bụ asụsụụda olu. E ji akara
ụdaolu egosi ụdịrịụda olu e jiakpọpụta nkeji okwu dị na mkpụrụ okwu dị
iche iche.

Yunit anọ dị na modul a. Ha bụ nd[ a na-esote:

Yunit 1 Nkọwa na ụdịdịụda olu
Yunit 2 Ọrụụdaolu na-arụ n’asụsụ Igbo
Yunit 3 Ịkanye akara ụda olu na mkpụrụ edide
Yunit 4 Usoro nkanye akara ụda olu

YUNIT 1 NKọWA NA ụDịDị ụDA OLU

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Ụdaolu na ụdịdị ya
4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Ụda olu bụ olu ịrịgo ma ọ bụịdadamgbe a na-akpọpụtamkpụrụ ụda. Etu
e siri kpọpụta mkpụrụ ụdaokwu na-enye ya ụdị echiche o nwere. Akara
a na-akanye iji gosi ogo olu ụda ka a na-akpọakara ụda olu. Akara ụda
olu nọọnọdụ ka mkpụrụụda ntụkwasị. Etu mkpụrụ edide asụsụ si enye
echiche dị iche n’okwu ka ụdaolu si enyekwa (hụ mkpị iche nsina ụda
olu). Na modul a, e lebara anya na mpụtaraụda olu na ụdịdị ya, njirimara
akara ụda olu, ụdachi na ụdausoro mkpụrụ okwu, ọrụ akara ụda olu na-
arụ na usoro nkanye akaraụda olu.

2.0 MBUNUCHE

Na ngwụcha yunit a, ị ga-enwe ike:

 kọwaa ihe ụda olu bụ
 depụta ụdịdịụda olu e nwere n’Igbo
 mata mkpụrụ ụda asụsụ ndị na-ebu akara ụda olu n’Igbo.

3.0 NDịNA KPọM KWẹM

3.1 Ụdaoluna ụdịdị ya

E nwere ụdịdị akara ụdaolu atọ n’Igbo. Lee ha:

akara ụdaelu (ʹ)

akara ụdaala (̀ )

akara ụdansụda (̄ )

Lee ọmụma atụ ha na mkpụrụ okwu

a. ákwá - ube

ákwà – àgà, ngwa myichi ahụ

àkwà - ngwa edine, ogodo

àkwá - eju ime uriom

b. óké - azụ anyị

ókè - ngige

òkè - orubere

òké - okerekwu
d. ézē - ngwa ịtari ire

ézè – onye ndu

e. ḿmā - ihe ọma

ḿmà - ngwa ogbugbu ihe

f.   igwē - eze na-achị obodo

igwe– e ji emepụta ihe dị ka ite ọna

igwe– ọtụtụ ihe

g. ọkụ- na-agba ihe

ọkụ- akụnaụba

ọkụ- ịkụ azụ

Na mkpụrụ okwu ndị dị na ‘a-g’, ihe dị iche abụghị nsụpe. Ọ bụụda olu.
Mkpụrụ okwu ndị a niile nwere otu nsụpe. Ihe e jiri nwee nghọta pụrụ
iche na mkpụrụ okwu ndịahụbụndagharị ụda olu. Mgbe eji ụda olu
arụụdịọrụ dị etu a, a na-asị na ọrụ ya bụnkeụtọ asụsụ.

Njirimara akara ụda olu

a. Ụdaolu elu na ụdaolu ala nwere ike ịmalite okwu mana ụdansụda
enweghi ike ịmalite okwu Igbo kwụụrụ onwe ya.

b. Ụda oluelu na ụdaolu ala nwere ike isote ụdaala mana ụdaolu
nsụda anaghị esote ụdaolu ala.

ch. Ụdaolu nsụda na-esote naanịụdaolu elu, ọ naghị esote ụdaala.

NNWALE ONWE

i. Ụda olu ole ka e nwere n’Igbo?
ii. Kedụụda olu ndị nwere ike ịmalite okwu n’Igbo?

4.0 MMECHI

Igbo bụ asụsụụda olu. Ụda olu pụtara ogo olu e jiri kpọpụta ụdaokwu.
Ya bụ, ogo olu mmadụ na-arịgo ma ọ bụ arịda n’ụda na-apụta mgbe a
na-akpọpụtaokwu. Ụda olu na-eweta mgbanwe na mkpụrụ okwu.

5.0 NCHịKọTA

Ụda olu na-eweta nghọta dị iche iche n’etiti mkpụrụ okwu ndị nwere otu
nsụpe. Akara e ji egosi ogo olu ka a na-akpọ akara ụda olu. Ha dị atọ
n’Igbo – akara ụda olu elu, akara ụda olu ala na akara ụda olu nsụda.

6.0 IHE OMUME

1. Kedụ ihe ụda olu bụ?
2. Olee mkpụrụ ụda asụsụ ndị na-ebu akara ụda olu n’Igbo?

7.0 NRỤTỤAKA/NGụMI

Ezeuko, R.O. &Chira, A.E. (2005). Fonetiiks na fonọlojị Igbo. Awka:
Kristophel Publishers.

Ikekeọnwụ, Clara, Ezikeojiakụ, P.A.,Ụbanị, Anọsike & Ugọjị Jumbo.
1999. Fọnọlọjị na grama Igbo. Ibadan: University Press PLC.

YUNIT 2 ỌRụụDA OLU NA-ARụ N’ASụSụIGBO

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Ọrụụda oluna-arụn’asụsụ Igbo
3.1.1 Uru ụda olubara
3.1.2 Ụdachi mkpụrụ okwu na ụdausoro mkpụrụ okwu

4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Ọ bụ ihe doro anya na ụda olu na-arụọrụ pụrụ iche n’Igbo. Ọ kachasị
n’inye nghọta mkpụrụ okwu ndịnsụpe ha bụ otu. Na yunit a, e lebara
anya n’ọrụ dị iche iche ụda olu na-arụ tinyekwara ụdachi mkpụrụ okwu
na ụdausoro mkpụrụ okwu.

2.0 MBUNUCHE

Na ngwụcha yunit a, ị ga-enwe ike:

 kwupụta ọrụ dị iche iche
 kọwaa ihe ụdachi mkpụrụ okwu bụ
 kọwaa ihe ụdausoro mkpụrụ okwu bụ
 inye ndịmiche dị n’etiti ụdachi mkpụrụ okwu na ụdausoro

mkpụrụ okwu.

3.0 NDịNA KPọM KWẹM

3.1 Ọrụụda oluna-arụn’asụsụ Igbo

3.1.1 Uru ụda olubara

Uru ụfọdụụda olu bara n’asụsụ Igbo dị ka Ikedịmma (2013) depụtara
gụnyere:

a. Ụda olu na-eme ka nghọta dị n’ihe a na-ekwu. Ọmụma atụ:

‘Ndị a bụ ndị otu otu’.

E tinye akara ụda olu n’ahịrị okwu a, ọ ga-eme ka nghọtadị n’ihe a na-
ekwu.

Lezie ya:

‘Ńdị à́ bụ ńdị ótū òtù’.

b. Ụda olu na-egosi ndịmiche dị n’etiti mkpụrụ okwu ndị nwere otu
edide ma nwee nghọta na mkpọpụta dị iche, ịma atụ:

ísí

ísì

ìsì

ísī

ch. A na-eji ụda olu egosipụta nghọta mkpụrụ okwu nọọrọ onwe ya
nwere, ya na nghọta mkpụrụ okwu ahụ nwere mgbe ọdị n’usoro okwu,
d.k.

Ụdachi Ụdanuusoro

a. ányá ányá élē

b. élé

ch. úkwú úkwū òròmá

d. òròmá

d. A na-eji ụda olu egosipụta ndịmiche dị n’etiti ahịrị
okwunkwusara na ahịrị okwu ajụjụ, d.k.

Órutere ébé à. ahịrị okwu nkwusara

Ò rùtèrè ébé à? ahịrị okwu ajụjụ

Ó sìrì ńrí. ahịrị okwu nkwusara

Ò sìrì ńrí? ahịrị okwu ajụjụ

Há gàrà íhé. ahịrị okwu nkwusara

Hà gàrà íhé? ahịrị okwu ajụjụ

e. Nkanye akara ụda olu na-emekwa ka ihe mgbagwoju anya dị n’ihe a
na-ekwu n’aka ndị nwe asụsụ na ndị na-amụ ya amụpụọ. Mgbe ọgụụ
kwudoromkpụrụ okwu odee tinyere n’ederede, nke nwere ike site
n’olundị odee ahụ, ọgụụna-aghọta ya ma ọ bụrụ na a kanye akara ya ụda
olu.

3.1.2 Ụdachi mkpụrụ okwu na ụdausoro mkpụrụ okwu
Ụdachi mkpụrụ okwu

Nke a bụụda mkpụrụ okwu na-ada mgbe ọ kwụụrụ onwe ya,ya bụ, mgbe
mkpụrụ okwu dị otu otu;ọ bụghị mgbe ọ dị n’ime ahịrị okwu,ịma atụ:

a. dí

b. òké

ch. ányá

d.ógó

Ụdausoro mkpụrụ okwu

Nke a bụụda mkpụrụ okwu na-enwe mgbe ọ dị n’usoro okwu. ya bụ,
mgbe ya na mkpụrụ okwuọzọnọsobereọnụ n’ime ahịrị okwu. Ọ bụrụ na
okwu nwere ụdachi abata n’ime ahịrị okwu, mgbe ụfọdụ,ọ na-
agbanwe,ọmụma atụ:

a.Ézé ōké nà-àdị kịrịkịrị.

b. Ọ mara ḿmá na-ese okwu.

ch. Égó igwe adịzịghị ugbu a.

d. Achọrọ m ụkwụewū

NNWALE ONWE

i. Gịnị bụụdachi mkpụrụ okwu?
ii. Gịnị bụụdausoro mkpụrụ okwu?
iii. ch. Depụta uru atọụda olu bara.

4.0 MMECHI

E lebara anya n’ụfọdụ uru ụda olu bara n’asụsụ Igbo; a chọpụtara na ụda
olu bụ isi a hụrụ kwaba okpu na mkpọpụta mkpụrụ okwu. Ọzọ kwa, a
hụkwara na oge ụfọdụ, ọ bụghịụda olumkpụrụ okwu nwere mgbe ọ
nọọrọ onwe ya ka ọ na-enwe mgbe ya na mkpụrụ okwu ndịọzọ
nọkọrọọnụ. Nnọkọmkpụrụ okwu na-ebute mgbanwe n’ụda olumkpụrụ
okwu. Mgbe ọ na-enye okwu kwụụrụ onwe ya echiche, ọ na-arụ ọrụ
kemkpụrụ okwu mana mgbe ọ gbanwere ụda okwu dị n’ime ahịrị okwu,
ọ na-arụ ọrụ keụtọ asụsụ.

5.0 NCHịKọTA

Na nchịkọta, ụfọdụuru ụda olu bara n’asụsụ Igbo bụ ndị a: Ụda olu na-
eme ka nghọta dị n’ihe a na-ekwu.Ụda olu na-egosi ndịmiche dị n’etiti
mkpụrụ okwu ndị nwere otu mkpụrụ edide ma nwee nghọta na
mkpọpụta dị iche.A na-eji ụda olu egosipụta nghọta mkpụrụ okwu nọọrọ
onwe ya nwere ya na nghọta mkpụrụ okwu ahụ nwere mgbe ọ nọ
n’usoro okwu.A na-eji ụda olu egosipụta ndịmiche dị n’etiti ahịrị okwu
nkwusara na ahịrị okwu ajụjụ.Ụda olu na-emekwa ka ihe mgbagwoju
anya dị n’ihe a na-ekwu n’aka ndị nwe asụsụ na ndị na-amụ ya amụ
fosaa site n’ịkanye akara ụda n’okwu ahụ.

6.0 IHE OMUME

1. N’uche gị, o nwere ndịmiche dị n’etiti ụdachi mkpụrụ okwu na
ụdausoro mkpụrụ okwu?

2. Were ọmụma atụ abụọ abụọ nke gịgosipụta ndịmiche dị n’etiti
ahịrị okwu nkwusara na ahịrị okwu ajụjụ.

7.0 NRỤTỤAKA/NGụMI

Ikedịmma, E.C. (2013). Ụda olu na akara ụda olu. N’ime Ọgbalụ, U.J.,
Sam Ụzọchukwu na Chinedum Enweonye (nhz.).Ọsụsụ, odịde na
ọgụgụ Igbo.Ihu 114-158. Ikosi-Ketu: Children World Publishers.

Ikekeọnwụ, Clara, Ezikeojiakụ, P.A. Ụbanị, Anọsike & Ugọjị, Jumbo.
(1999). Fọnọlọjị na grama Igbo. Ibadan: University Press PLC.

YUNIT 3 ỊKANYE AKARA ụDA OLU NA
MKPụRụOKWU: IHE NDịKWESịRị KA A
MATA

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Ị Kanye akara ụda oluna mkpụrụ okwu
3.1.1 Ihe ndị a ga-ebu n’uche gbasara akara ụda olu
3.1.2 Akara ụda olu na nkeji okwu

4.0 Mmechi
5.0 Nchịkọta
6.0 Ihe Omue
7.0 Nrụtụaka/Ngụmi

1.0 MKPọLITE

O nwegasịrị ihe ndị kwesịrị na a ga-amata mgbe ọ bụla a na-achọịkanye
akara ụda olu. Na yunit a, e lebara anya n’ụzọ ihe abụọ. Ha bụ:
a. Ihe ndị a ga-ebu n’uche gbasara akara ụda olu
b. Akara ụda olu na nkeji okwu

2.0 MBUNUCHE

Na ngwụcha yunit a, ị ga-enwe ike:

 mụta ụzọ e si akanye akara ụda olu
 mata ihe ndị ekwesighi ime mgbe a na-akanye akara ụda olu
 kanye akara ụda olu na mkpụrụ okwu dị iche iche.

3.0 NDịNA KPọM KWẹM

3.1 Ịkanye akara ụda oluna mkpụrụ okwu

3.1.1 Ihe ndị a ga-ebu n’uche gbasara akara ụda olu

i. A na-akanye akara ụda olu n’elu ụda-umea, e, i, ị, o, ọ, u, ụ
namyiri ụdaume m na n.

ii. A naghị eji ụdansụda ebido ịkanye akara ụda olu namkpụrụ okwu
nọọrọ onwe ya

iii. Ụdansụda anaghị eso ụdaala n’okwu nọọrọ onwe ya.
iv. A ga-eji uche kerie mkpụrụ okwu na nkeji okwu ya ma kanye

nkeji ọ bụla otu akara ụda olu.

v. A ga-amata na oge ụfọdụ, okwu mbite na-agbagha usoro nkeji
okwu Igbo

3.1.2 Akara ụda olu na nkeji okwu

Akara ụda olu na mkpụrụ okwu nwere nkeji okwu abụọ:

Ụdaelu Ụdaelu

ésú

íké

imi

ukwu

Ụdaala ụdaala

àlà

èlù

èdò

aja

Ụdaelu ụdansụda

ézē

égō

óhī

arụ̄

Ụdaelu ụdaala

ídò

ézì

akwa

ụzọ

Ụdaala ụdaelu

èkú

àkwá



IGB241 MODULE 4

97

òké

ọtị

Akara ụda olu na mkpụrụ okwu nwere nkeji okwu atọ:

Ụdaelu ụdaelu ụdaelu

ósísí

émúmé

ékíké

ụdaala ụdaala ụdaala

èbùbè

ìzìzì
òkùkò

NNWALE ONWE

Kanye akara ụda olu dabara adaba na mkpụrụ okwu ndị a dị n’okpuru:
a. ọnya

b. ụdọ

ch. nkwụkwụ

d. ọgụ

e. ọdịda

4.0 MMECHI

E lebara anya n’ihe ndị kwesịrị ka a mata mgbe ọ bụla ọ na-achọịkanye
akara ụda olu. Ihe ndị ahụ bụ:
a. Ihe ndị a ga-ebu n’uche gbasara akara ụda olu
b. Akara ụda olu na nkeji okwu

5.0 NCHịKọTA

A bịa na nkanye akara ụda olu na mkpụrụ okwu nwere nkeji okwu abụọ,
a ga-enwe akara ndị a:

Ụdaelu ụdaelu

Ụdaala ụdaala

Ụdaelu ụdansụda

Ụdaelu ụdaala

Ụdaala ụdaelu

Ọ dị mkpa ịmata na agaghị enwe *Ụdaala ụdansụda.

Akara ụda olupụtara ihe na mkpụrụ okwu nwere nkeji okwu atọ bụ ndị
a:

Ụdaelu ụdaelu ụdaelu

Ụdaala ụdaala ụdaala

6.0 IHE OMUME

Olee akara ụda olu ole mkpụrụ okwu ndị a ga-enwe?

a. mmechi
b. nchịkọta
c. ch. ajụjụ
d. nnwale
e. edensibịa

7.0 NRỤTỤAKA/NGụMI

Ezeuko, R.O. &Chira, A.E. (2005). Fonetiiks na fonọlojị Igbo. Awka:
Kristophel Publishers.

Ikedịmma, E.C. (2013). Ụda olu na akara ụda olu. N’ime Ọgbalụ, U.J.,
Sam Ụzọchukwu na Chinedum Enweonye (nhz.). Ọsụsụ, odịde
na ọgụgụ Igbo. Ihu 114-158. Ikosi-Ketu: Children World
Publishers.

YUNIT 4 USORO NKANYE AKARA ỤDA OLU

NDịNA

1.0 Mkpọlite
2.0 Mbunuche
3.0 Ndịna kpọm kwẹm

3.1 Ndị dị iche iche wepụtara usoro nkanye akara ụda olu
4.0 Mmechi
5.0 Nchịkọta
6.0 Ihe Omume
7.0 Nrụtụaka/Ngụmi

1.0 MKPọLITE

Ndịọkammụta dị iche iche kwenyere na e nwere ụdị akara ụda olu atọ
n’asụsụ Igbo. Kaosiladị, ndọrọndọrọ dịugbu a bụ etu a ga-esi beleta ọnụ
ọgụ ha n’ederede. A hụtara ịkanye akara ụda oluniile dị ka nnukwu ọrụ,
nke na-emekwa ka ịgụ ihe e dere ede hịa nnukwu ahụ.

2.0 MBUNUCHE

Na ngwụcha yunit a, ị ga-enwe ike:

 mata ndị dị iche iche wepụtara akara nkanye ụda olu n’Igbo
 kọwasịiwu nkanye akara ụda olu e nwegasịrị.

3.0 NDịNA KPọM KWẹM

3.1 Ndị dị iche iche wepụtara usoro nkanye akara ụda olu

Iji mee ka nkanye akara ụda olu dị mfe, ma mee ka ọgụgụ akwụkwọ
agụmagụ Igbo dị mfe, ndịọkammụta n’ihe gbasara akara ụda olu
wepụtara usoro nkanye ndị a:

A. Williamsonna Emenanjọ

Ndị a wepụtara iwu nkanye akara ụda olu ndị a:

i. A gaghị akanye akara na mkpụrụ okwu ndị nwere naanị akara
ụdaelu,ịma atụ

ányá → anya

étútó→ etuto

ii. Kanye akara ụda olu n’ụdaala niile,ọmụma atụ:

àlà→àlà

èdèrè→èdèrè

iii. A na-akanye akara n’ụdansụda niile. Lee ọmụma atụ:

érō→ erō

íjījī → ijījī

B. Green na Igwe (1963)

Iwu nkanye akara ụda olu, nke Green na Igwe, Emenanjọ na Williamson
bụ otu(Hụ Mbah na Mbah, 2010 & Mbah,2018).

CH. R.C. Abraham

Lee usoro ịkanye akara ụda olu nke Abraham wepụtara:

i.Nkeji okwu niile ndị nwere akara ụdaelu ga-adị na nnukwu mkpụrụ
edemede. Ịma atụ:

ányá→ ANYA

étútó → ETUTO

ii.Nkeji okwu niile ndị nwere akara ụdansụda ga-adị n’obere mkpụrụ
edemede ebe ndị nke ụdaelu butere ya ụzọ ga-adị na nnukwu mkpụrụ
edemede,ọmụma atụ:

érō→Ero

íjīji ̄ → Ijiji

iii. Nkeji okwundị nwere akara ụdaala ga-adị n’obere mkpụrụ
edemede,ịma atụ:

àkwà →ọna

èdò →edo

D. Welmers na Nwachukwu (1981)

Iwu nkanye akara ụda olu nke Welmers na Nwachukwu bụ:

i. Na mkpụrụ okwu, naanị otu ụdịdịụda olu dị; a ga-akanye akara naanị
na nkeji okwu nke mbụ, ịma atụ:

ékwúmékwú → ékwumekwu

àkàrà→ àkara

ii. N’ebe e nwere ngwakọrịta ụda olu, a ga-akanye naanị ndị malitere
nkeji okwu nke ọ bụla, ịma atụ:

ányá kà ḿkpà èlé→ ánya kà ḿkpà elé

Ìgbò àmáká →Ìgbo amáka.

iii. Were akara ụda oluelu (́ ) dochie anya ụda olu elu na ụda olu nsụda.
Mana ọ bụrụ na akara (ˊ) apụta ihe na nkeji okwu abụọ nọdewere onwe
ha, nke mbụ bụụda olu elu ebe nke abụọ bụụda olu nsụda.

íjījī → íjíji

érō → éró

ḿmírī → ḿmirí

NNWALE ONWE

a. Lee usoro nkanye akara ụda olu ndị a ma depụta onye ma ọ bụ
ndị wepụtara ha:

i. áká → AKA
___________________________

ii. Ìgbò → Igbo
___________________________

iii. ósísí → ósisi
___________________________

iv. òménàlà → òménàla
__________________________

4.0 MMECHI

A hụtara ịkanye akara ụda olu niiledị ka nnukwu ọrụ nke na-emekwa ka
ịgụ ihe e dere ede hịa ahụ. Etu a ga-esi belata nhịamahụ a na-enwe na
nkanye akara ụda olu n’ozuzu oke bụ ihe kpaliri ndịọkammụta dị iche
iche iwepụta iwu a ga-agbaso mgbe a chọrọịkanye akara ụda olu n’Igbo.

5.0 NCHịKọTA

E wepụtara iwu nkanye akara ụda olu Igbo iji belata ọnụọgụ akara ụda
olu na-apụta ihe n’ọgụgụ na odide Igbo. Ndịọkammụta n’ihe gbasara
akara ụda olu wepụtara usoro nkanye akara ụda olu bụ:

R.C. Abraham

Emenanjọ na Williamson

Green na Igwe, Welmers na Nwachukwu

6.0 IHE OMUME

1. Kedụ iwunkanye akara ụda olu Green na Igwe wepụtara?
2. O nwere ihe jikọtara iwu nkanye akara ụda olundị a niile ọnụ?

6.0 NRỤTỤAKA/NGụMI

Mbah, B.M. &Mbah, E.E. (2010). Topics in phonetics and phonology:
Contributions from Igbo. Nsukka: AP Express Publishers.

Nwachukwu, P.A. (1995). Tone in Igbo syntax. Nsukka: Igbo Language
Association.


